
Ar  yr  2ail  o  Awst  cymerodd  Adran  y  Babanod,  Ysgol  Gynradd  Creigiau  ran  yn 
Eisteddfod  Genedlaethol  Caerdydd.  Perfformion  nhw  yn  y  Babell  Lên.  Thema  eu 
perfformiad oedd Yr Haf. Roeddent wedi gwisgo’n hardd fel merched y glaw, buchod 
coch cota, brogaod, gwenyn a merched y blodau. Fe gawsant lawer o hwyl arni. 

AmserJustinTime.org 

Tybed  a  fu  eraill  o  ddarllenwyr  Tafod 
Elái yn dilyn taith anhygoel Shân Cothi 
a’i  ffrindiau ar draws Cymru ar gefn eu 
ceffylau ddechrau’r mis? Fe adroddwyd 
yr  hanes  yn  ddifyr  a  doniol  ar  ffurf 
‘blog’  gan  ‘Christobelle’  –  sef  Chris 
Lewis,  Y  Teras,  Creigiau.  Gwnaeth 
Chris ac Otis  ei  gyfaill  pedair  coes  –  y 
daith  gyfan  o  ochrau  Prestatyn  i  lawr  i 
draeth  Ogwr,  taith  o  hyd  at  dri  chan 
milltir  i  gyd,  mewn  tywydd  oedd 
weithiau’n  ddiarhebol,  a  thros  diroedd 
digon anodd! Gweler y ‘blog’ a’r lluniau 
gwych ­ gyda sylwadau ­ sy’n adrodd yr 
hanes!  Bu  Catrin  ei  wraig  yn  reidio 
hefyd gyfran o’r siwrne. 

O  wreiddyn  mor  drist  –  sef 
marwolaeth Justin, gwr Shân, o gancr y 
pancreas,  mae’r  llwyddiant  ddeilliodd 
o’r  ymdrech  fawr  hon  yn  ysgubol.  Fe 
gododd  y  criw  dewr  filoedd  o  bunnau 
tuag  at  ymchwil  cancr  y  pancreas  – 
cyhoeddwyd  bod  mwy  na  deng  mil  ar 
hugain  yn  y  coffrau  erbyn  y  noson 
ffantastig  gynhaliwyd  yn  y  Point  i 
ddathlu  diwedd  y  daith  yng  nghwmni 
‘Only  Men  Aloud’,  Serendipity,  Catrin 
Finch  a’i  Band  a  Tigertailz,  band 

sefydlwyd  gan  Justin  ei  hun.  Ar  Fedi’r 
22ain  –  rhyddhawyd  sengl  o’r  enw  ‘I 
Believe’  ­  cân  a  ysgrifennwyd  gan 
Justin – ac sy’n cael ei chanu gan Shân 
Cothi a Bryn Terfel ynghyd â llawer o’u 
cyfeillion. Gellwch lawrlwytho’r gân o’r 
we – a thrwy wneud – byddwch yn dal i 
gynorthwyo  achos  Justin  –  a  hefyd  yn 
sicrhau  lle  i’r  gân  yn  y  siartiau 
Prydeinig!  Felly  ewch  ati  i  ddarllen 
d ydd i adur   Chr i s   o’ r   da i th  – 
www.amser just in t ime. org  a c  i 
lawrlwytho’r gân ‘I Believe’ i’ch ipod! 

Paul Tucker yn dangos triciau’r syrcas yng Nghlwb 
Carco Garth Olwg (Rhagor ar dudalen 5). 

Hwyl y Syrcas 

Chris Lewis a 
Siân Cothi 

Catrin Brooks 
gwraig Chris

Y Golygydd 

CF15 9TG 

Ffôn: 029 20890040 

Tafod Elái ar y wê 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái Cangen y Garth 

Noson Caws a Gwin 
yng nghwmni 

Eurwen Richards 
(awdures ‘Caws Cymru‛) 

Nos Fercher  8.00yh 
8 Hydref  2008 

Ysgol Gynradd Creigiau 
Croeso i aelodau hen a newydd 
— cyfle i gymdeithasu mewn 

awyrgylch gyfeillgar. 

Am ragor o fanylion, ffoniwch: 
01443 297583 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

CLWB Y 
DWRLYN 

Twmpath Dawns 

8.00yh Nos Sadwrn 
15 Tachwedd 
Neuadd y Pentref, Pentyrch 

Manylion: 029 20890314 

RIVERVIEW CHIROPRACTIC 

81 HOPKINSTOWN ROAD, 
PONTYPRIDD, CF37 2PS 

01443 650634 

AM DRINIAETHAU EFFEITHIOL AM BOEN 

GWDDF A CHEFN 
PEN TOST 

YSGWYDDAU A PHEN-GLINIAU 
“WHIPLASH” 
SCIATICA 

AC 
ANAFIADAU CHWARAEON 

YN OGYSTAL AG ASESIAD 
IECHYD LLAWN 

MEWN AWYRGYLCH 
HAMDDENOL A GLAN 

DR OLWEN A GRIFFITHS 
BSC. (HONS) CHIRO 

GCC & BCA COFRESTRIEDIG 

EISTEDDFOD 
Y CYMOEDD 

Nos Wener 
Hydref 17eg 2008 
5 tan 10 o’r gloch 

Ysgol Lewis i Ferched 
YSTRAD MYNACH 

Manylion pellach gan yr 
Ysgrifenyddion: 

Iola Llwyd 07891177983 
20 George St, Ystrad Mynach 

Gareth Evans 02920 522302 
33 Pendragon Close, Thornhill, 

Caerdydd 

Croeso Cynnes i Bawb 

CYLCH 
CADWGAN 

Dr Richard Wyn Jones 
Rhoi Cymru’n Gyntaf 
‘Dulliau chwyldro’ 

neu’r llwybr seneddol? 

Yng Nghampws Gymunedol 
Gartholwg, Pentre’r Eglwys 

Nos Wener,  28 Tachwedd 2008 
am 8.00pm 

Cydnabyddir cefnogaeth 
yr Academi Gymreig 

Manylion pellach: 
029 20891577 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Llinellau ffôn Cymraeg 

Mae  llawer  o  wasanaethau  yn 
darparu  llinellau  ffôn  Cymraeg. 
Ewch  i www.cymorth.com  i  gael  y 
rhifau ffôn.

CREIGIAU 
Gohebydd Lleol: 

Nia Williams 

PANTO 
MARTYN, MAM A'R WYAU AUR 

Y MIWNI, PONTYPRIDD 
TACH 25 - 28 

Cerddorion ifanc dawnus! 
Llongyfarchiadau  Gwilym  Preest  ar 
ennill  dy  radd  2  gydag  anrhydedd  ar  y 
corned yr haf yma, ac i tithau Gwenllian 
Roberts  –  hefyd  yn  chwaraewraig 
corned,  ar  ennill  gradd  1  gydag 
anrhydedd. Daliwch ati blantos ! 

Tymor  llwyddiannus  i  dîm  golff 
ieuenctid y Creigiau 
Dan  arweiniad  disglair  a  brwdfrydig  y 
capten,  Morgan  Williams,  cafodd  tîm 
ieuenctid Clwb Golff  y Creigiau – er  y 
tywydd  garw,  dymor  o  lwyddiant.  Dim 
ond  un  gêm  a  gollwyd,  ac  o  ganlyniad 
i’w llwyddiant ysgubol, fe enillon nhw’r 
Gynghrair.  Nodwedd  ddiddorol  yw’r 
ffaith fod pump o’r wyth chwaraewr yn 
Gymry  Cymraeg  ac  yn  derbyn  eu 
haddysg  yn   ysgol ion  Llanhari, 
Plasmawr  a  Rhydfelen.  Cafodd  pump 
o’r  aelodau  eu  dewis  i  chwarae  i  dîm 
Morgannwg,  sef  Thomas  Rees  (Capten 
y  Sir),  Rhys  Jones,  Mark  Baird,  Kate 
Westphall  a  Mathew  Phillips.  Cafodd 
Kate  ei  dewis  yn  aelod  o  dîm  dan 
hyfforddiant,  merched  Cymru.  Mae’r 
ieuenctid  yma  yn  meddu  ar  dalent 
eithriadol  a  chanddynt  yr  handicap  isa 
ymhlith  timoedd  de  Cymru.  Da  chi 
blant, a phob llwyddiant yn y dyfodol. 

Haf  o  lwyddiant  rhagorol  i  Thomas 
Rees! 
Y mae Thomas Rees, Y Teras, Creigiau 
wedi cyrraedd entrychion y byd golff yr 
haf  yma! Ymhlith  ei  lwyddiannau  eleni 
roedd cael ei ddewis yn gapten tîm golff 
bechgyn  Sir  Forgannwg;  ennill  cwpan 
Pencampwr  Clwb  Golff  y  Creigiau 
ynghyd  â  Chwpan  Pencampwr  y 
Bechgyn;  ennill  Cwpan  Ben  Williams 
yng  nghystadleuaeth  agored  yr  Eglwys 
Newydd.  Dyma’r  tro  cyntaf  yn  hanes 
Clwb Golff y Creigiau i’r un chwaraewr 
ennill  Cwpan  yr  Ieuenctid  a  Chwpan  y 
Clwb  yn  yr  un  flwyddyn!  Chwaraeodd 
Thomas yng Nghyfres Ryngwladol Nick 
Faldo  ym  mis  Awst,  ac  wedi  cael 
sgoriau  da  ar  gwrs  Saunton  Sands  yn 
Nyfnaint  ac  ym  Mhorthcawl  fe  aeth 
ymlaen  i’r   rownd  der fynol  yn 
Nhrentham,  Swydd  Stafford.  Unwaith 
eto  chwaraeodd  i  safon  anhygoel  gan 
sicrhau  yr  anrhydedd  o  gynrychioli’r 
Deyrnas  Unedig  yng  nghystadlaethau’r 
byd  (Faldo World  Series)  yn  Salvador, 
Brasil  ddiwedd  mis  Hydref.  Ac  yntau 
wedi  sicrhau  tair  Lefel  ‘A’,  mae’n 

gobeithio mynd i brifysgol yn America i 
astudio ac i barhau gyda’i golff disglair. 
Blwyddyn  wych  a  chyffrous  yn  wir! 
Llongyfarchiadau  Thomas!    (Llun  ar 
dudalen 4) 

Merched y Wawr, Cangen y Garth 
Cafwyd  noson  agoriadol  wirioneddol 
wych  yng  nghwmni  y  delynores 
ddawnus  Glenda  Clwyd.  Fe  ddaeth 
Glenda â  dwy delyn  yn  gwmni  iddi,  ac 
fe  gawsom  orig  hynod  ddifyr  o 
adloniant  ac  addysg  wedi  eu  plethu 
ynghyd  yn  gelfydd  iawn.  Chwaraeodd 
amrywiaeth  hyfryd  o  ddarnau  –  o 
Handel  i  Gershwin,  o  alawon  gan 
Glenda ei hun  i ddarn gan Bach – oedd 
yn  tanlinellu  hyblygrwydd  y  delyn  a 
gallu  anhygoel  Glenda  i  drin  y  tannau. 
Diolch  iddi.  Diolch  hefyd  i  aelodau’r 
pwyllgor  am  ddarparu  lluniaeth  bys  a 
bawb  deniadol  dros  ben.  Dewch, 
ymunwch â ni y mis nesa – byddwn yn 
cwrdd  yn  Ysgol  Creigiau  eto  –  nos 
Fercher, Hydref yr 8fed. am 8 o’r gloch. 

Dewch i gerdded eich gwlad! 
Hoffech  chi  gerdded  mynyddoedd  a 
bryniau  Cymru  a  thu  hwnt  drwy 
gyfrwng  y  Gymraeg  mewn  cwmni 
difyr? 
Mae  gan  Gymru  ei  chymdeithas  i 
fynyddwyr ei hunan, sef Clwb Mynydda 
Cymru.  Sefydlwyd  y  Clwb  yn 
Eisteddfod  Genedlaethol  Caernarfon 
1979,  ac  ers  hynny  bu’n  cynnig  pob 
math  o  deithiau’n  gyson  yng  ngofal 
arweinyddion  profiadol.  Ei  Llywydd 
Anrhydeddus  yw’r dringwr byd enwog, 
Eric Jones. Gellir cael gwybodaeth am y 
Clwb  a’i  weithgaredd  ar  y  wefan,  sef 
www.clwbmynyddacymru.com. 
Ac mae gan y Clwb gangen yma yn ne 

Cymru,  sy’n  cynnal  teithiau  amrywiol 
eu  pellter  a’u  her  unwaith  y  mis  –  o’r 
Mynyddoedd  Duon  i’r  Preseli  a’r 
Canolbarth. Mae’r daith nesaf ar Hydref 
18fed  yn  y  gorllewin,  uwchben  Llyn 
Brianne, a thaith Tachwedd 8fed yn troi 
am Fynydd Coety a’r  Blorenge uwch y 
Fenni. 
Os hoffech roi cynnig arni, cysylltwch 

â chynychiolydd y Clwb yn y De, Rhys 
Dafis,  drwy  ffonio  029  2089  1360  neu 
07946  299940,  neu  drwy  e­neges  at 
rhysdafis@aol.com. 

Cofion at Gary! 
Dymuniadau  gorau, Gary Samuel  –  am 
wellhad  llwyr  a  buan.  Cafodd  Gary 
lawdriniaeth  yn  ddiweddar  ond  mae’n 
dda  cael  adrodd  bod Gary  ‘nôl  wrth  ei 
rygbi yn barod! Dal ati i wella, Gary. 

Cwis y Dwrlyn 
Tîm  ‘Y Mochyn’  aeth â hi  yng  nghwis 
Clwb  y  Dwrlyn  eleni.  Roedd  yno 

gwisfeistr  o  fri  –  Alun  Wyn  Bevan. 
Diolch  iddo  am  noson  ddifyr  iawn  – 
roddodd  dipyn  o  broc  i’r  hen  ‘grey­ 
matter’!  Yn  glos  ar  sodlau’r  tîm 
buddugol – oedd pob un tîm arall! (Wir 
i  chi!  Gofynnwch  i  Rhys  Dafis  am  ei 
hafaliadau  i  brofi’r  pwynt!).  Diolch  i’r 
criw da ddaeth i gefnogi’r noson gyntaf 
–  mae  ‘na  raglen  ddigon  difyr  wedi  ei 
pharatoi ar eich cyfer eleni eto. 

Allwch Chi 
Helpu 

Tafod Elái? 
Mae  criw  selog  wedi  bod  yn  helpu  i 
g yhoedd i   Ta fod   E l á i   dr os   y 
blynyddoedd. Mae’r gwaith yn amrywio 
o   g a sg lu   n ewydd i on ,   c a sg l u 
hysbysebion, gosod y papur a dosbarthu 
yn ein pentrefi. Mae’n siwr fod tua 50 o 
bobl  yn  rhan  o’r  tîm  sy’n  sicrhau  eich 
bod  chi  yn  cael  darllen  newyddion  yr 
ardal yn Gymraeg yn gyson ac mae hwn 
yn gyfle  i ddiolch  i bob un ohonynt am 
eu cyfraniad gwerthfawr. 
Ond  mae  angen  pobl  newydd  a 

syniadau  newydd  i  sicrhau  dyfodol  ein 
papur  bro.  Mae  rhai  ardaloedd  heb 
ohebwyr  lleol,  mae  angen  sicrhau  bod 
pobl  ifanc  yn  cael  lle  teilwng,  mae 
angen  cynyddu’r  gwerthiant  ac  mae 
angen  rhagor  o  arian  i’w  gynhyrchu 
mewn lliw. 
Os oes gennych chi awydd ymuno â’r 

tîm,  os  allwch  chi helpu mewn unrhyw 
ffordd  hoffem  glywed  gennych. 
Gallwch  gysylltu  drwy  ein  gwefan 
www.tafelai.net,  drwy  e­bost  — 
pentyrch@tafelai.net  neu  ffoniwch  029 
20890040.

Pontypridd 

Arbenigwyr Recriwtio 
Siaradwyr Cymraeg 
Canolfan Datblygu Busnes, 

Ystad Ddiwydiannol 
Trefforest,Pontypridd, CF37 5UR, 

ffôn: 01443 843800, 
www.jobtraccymru.com 
www.safleswyddi.com 

Edrych am waith? 
Defnyddiwch eich iaith Thomas Rees Pencampwr Clwb Golff Creigiau 

Gareth Stickler a Branwen Miles gynt 
o Graigwen a briodwyd yn Lamphey 

Court yn ddiweddar. 

Ysgol y Dolau 
yn mwynhau yn Llangrannog 

Menter Iaith 

Y plant newydd yn y 
Dosbarth Derbyn 

Gari Slaymaker 
bu’n diddanu 

yn y 
Noson Gyri. 

Hwyl y Carioci 
a dathlu grant 
o Gronfa’r Loteri



Ysgol Gynradd 
Dolau 

MENTER IAITH 
Rhondda Cynon Taf 

Yn hybu’r Gymraeg 

01443 226386 

www.menteriaith.org 

Y Gymraeg bob tro 
Ydych  chi  eisiau  i’r  cyngor 
gyfathrebu  â  chi  fel  unigolyn,  naill 
ai drwy lythyr neu dros y ffôn, trwy 
gyfrwng y Gymraeg? 
Os  felly,  ffoniwch,  anfonwch 

lythyr  neu  neges  ebost  yn  nodi’ch 
manylion 
Uned Gwasanaethau Cymraeg 

Tŷ Trevithick   Abercynon 
Aberpennar CF45 4UQ . 01443 

744033 
Caroline.m.mortimer@ 

rhondda­cynon­taf.gov.uk 

Y Syrcas yn ymweld â chlybiau 
Carco’r Fenter 
Mae'r  syrcas  yn  ymweld  â  chlybiau 
carco'r  Fenter  ar  hyn  o  bryd.  Diolch  i 
Paul  Tucker,  sydd  yn  arbenigwr  yn  y 
maes,  mae  plant  y  clybiau  yn  medru 
dysgu  jyglo  a  nifer  o  sgiliau  syrcas 
eraill.  Ydy'r  syrcas  wedi  ymweld  â'ch 
clwb carco chi eto ? 

Golwg Slei...ar y Clwb Cyri 
Roedd noson gyntaf Clwb Cyri'r Fenter 
yn  llwyddiant  ysgubol  gyda  llond  tŷ 
bwyta  Indica  ym  Mhontypridd  yn 
mwynhau'r  bwyd  ac  yn  mwynhau 
sylwadau  craff  critig  ffilmiau'r Western 
Mail  ac  wyneb  newydd  chwaraeon  ar 
S4C,Gary Slaymaker ( bydd 0 ond 1 na 
Tom  Jones  byth  yr  un  fath  eto  !!). 
Llongyfarchiadau  i  Tomos  Morse  a 
enillodd y raffl ac sydd yn ennill y cyfle 
i  fynd  ag  un  person  arall  am  bryd  o 
fwyd  i  Indica  eto  yn  y  dyfodol,  Mrs. 
Mo r s e ,   c ym e r wch   s y l w   ! ! ! 
Mae'n  fwriad cynnal y Clwb Cyri nesaf 
ar ddiwedd mis Ionawr, 2009. Manylion 
i ddilyn. 

Carioci’r Cwm 
Cafwyd  disgo  a  carioci  i  ddisgyblion 
blwyddyn 7 a 8 o ysgolion Rhydywaun 
a  Gartholwg  ei  gynnal  ar  12.9.08  yng 
nghanolfan  Dysgu  Gydol   Oes, 
Gartholwg.  Gwelwyd  y  bobl  ifanc  yn 
canu  a  dawnsio  trwy  gydol  y  noson 
gyda DJ Aled Wyn ar y decs. Roedd yn 
gyfle  gwych  i’r  disgyblion  gymysgu  a 
chael  hwyl  wrth  gymdeithasu  drwy 
gyfrwng y Gymraeg. Llongyfarchiadau i 
ferched  blwyddyn  7 Ysgol  Rhydywaun 
ddaeth yn ail yn y gystadleuaeth carioci 
ac  i  Eloise  a  ddaeth  yn  fuddugol.  Da 
iawn chi!! 

Beth sy’n mynd ymlaen ??!! 
Mae'r  Fenter  wrthi'n  trefnu  nifer  o 
weithgareddau  difyr  i  ddwyn  perswâd 
arnoch  chi  i  adael  eich  cartrefi  am 
ambell i noson dros yr Hydref. 
Mae’r  Noson  fawr  nesaf  yn  cael  ei 

chynnal ar Hydref 8fed, pryd fydd cyfle 
i bawb fwynhau cynnyrch prosiect fidio 
disgyblion  Ysgol  Y  Ddraenen  Wen, 
Ysgol  Gyfun  Y  Cymer,  Rhondda  a 
disgyblion  Sbardun  Ysgol  Gyfun 
Gymraeg  Rhydywaun.  Bydd  y  noson 

yn cael ei chynnal yn Theatr Gartholwg 
ac mae 'na dair ffilm fer i’w mwynhau. 
Edrych ymlaen at Hydref 17eg, cynhelir 
noson  gasino  gydag  arian  ffug  yng 
Nghlwb  y  Bont,  Pontypridd. Mynediad 
yn  £5.00  ond  am hyn mi  gewch  $20  o 
arian ffug er mwyn chwarae roulette neu 
blackjack.....gwobr  i  enillydd  mwya'r 
noson. 
Ac  ar  Dachwedd  14eg,  mi  gewch 

gyfle  i  weld  yr  hypnotegydd  Wyn 
Roberts  yn  Theatr  Gartholwg.  Pris 
mynediad  yn  £6.00  A  gyda  llaw,  os 
yw'ch  mudiad  chi  wrthi'n  trefnu 
gweithgaredd, rhowch wybod  i ni, a mi 
wnawn  ni  ei  gynnwys  yn  ein  colofn 
d i g wyd d i a d a u   :   e ­ b o s t i w c h 
prifswyddog@menteriaith.org 

Loteri yw Bywyd !! 
Mae’n  bleser  gen  i  nodi  bod  Ieuenctid 
Rhondda  Cynon  Taf  am  gael  llawer  o 
fudd oddi wrth gronfa’r Loteri yn ystod 
y  tair  blynedd  nesaf.  Mae  uned 
Ieuenctid Menter  Iaith  Rhondda  Cynon 
Taf  wedi  derbyn  £78,763  oddi  wrth  y 
gronfa,  er  mwyn  sicrhau  bod  swyddog 
Ieuenctid Cymraeg  yn weithredol  yn  yr 
ardal  ynghyd  â’r  gallu  i  gynnal  nifer  o 
brosiectau  i  gynyddu  hyder  personol  y 
bobl  ifanc,  a  datblygu  eu  defnydd  o’r 
Iaith  Gymraeg.  Mae  gwasanaethau 
Ieuenctid  y  Fenter  ar  gyfer  holl 
ddisgyblion  y  Sir  boed  yn  siarad 
Cymraeg  neu  yn  dysgu.  Os  hoffech 
gymryd rhan yn yr hwyl cysylltwch â ni 
ar 01685 882299. 

Sustem Prynu Tocynnau o’n Gwefan 
Mae’n  fwriad  yn  y  dyfodol  agos  i  greu 
tudalen ar wefan y Fenter lle allwch chi 
archebu  a  thalu  am  docynnau  i’r 
gweithgareddau  uchod.    Mae’n 
arbenigwyr  technegol  yn  gweithio  ar  y 
dudalen a gobeithio bydd hi’n barod cyn 
bo  hir.    Ewch  draw  i’r Wefan  i  weld  : 
www.menteriaith.org 

Datblygu Sustem e­chlysur y Fenter 
Dyn  ni’n  gobeithio  ychwanegu  yn 
sylweddol  ar  ein  bâs  data  o  gyfeiriadau 
e­bost pobl  sydd  yn awyddus  i dderbyn 
gwybodaeth  am weithgareddau’r  Fenter 
a  mudiadau  Cymraeg  eraill  o  gwmpas 
Rhondda  Cynon  Taf.    Os  hoffech  chi 
gofrestru, mi allwch wneud ar y wefan : 
Cliciwch  ar  Gwasanaethau  ac  wedyn 
cliciwch  ar  Cofrestru  e­bost.    Neu  os 
oes yn well ‘da chi, anfonwch e­bost at : 
prifswyddog@menteriaith.org  gan nodi 
eich dymuniad. 

Plant Newydd yn y Feithrin 
Mae’r  flwyddyn  newydd  wedi  dechrau 
gyda  phlant  tair  blwydd  oed  Llanhari, 
Llanharan,  Brynna  a  Phencoed  yn 
mwynhau  ysgol Dolau am y  tro  cyntaf. 
Mae’n adeg gyffrous yn y dosbarthiadau 
Meithrin  gyda  dyfodiad  y  Cyfnod 
Sylfaen  ac  rydym  yn  manteisio  ar  y 
cyfle  i  ddefnyddio’r  dosbarth  allanol 
mor aml ag sy’n bosib. Mae’r plant wrth 
eu  boddau  yn  peintio,  arlunio,  palu  a 
phlannu, yn ogystal â dringo a chwarae 
ar y beiciau. 

Llangrannog 
Cawsom  fwynhad  yn  Llangrannog 
eleni! Pan gyrhaeddom ni roedd yr haul 
yn  tywynnu’n  ddisglair  dros  fynydd 
Lochtyn  ac  i  lawr  ar  y  traeth.  Bu 
gweithgareddau  gwersyll  yr  un  mor 
llwyddiannus  ag  arfer  ym marn  y  plant 
g yd a   s g ï o   a   gwi bg a r t i o   yn 
uchafbwyntiau’r penwythnos. 

Rygbi 
Ddydd  Mercher,  Medi  17eg  aeth  tîm 
rygbi Dolau i gystadlu mewn twrnament 
10  bob  ochr  yn  Llantrisant  RFC  yn 
erbyn  ysgolion  cynradd  Pontyclun, 
T on ysgu bor i au ,   P en yg aws i   a 
Thonyrefail.  Er  mai  gemau  cyfeillgar 
oeddent  cymerodd  y  timau  pob  gêm  o 
ddifri gyda sawl sgil rhagorol i’w gweld 
gan  y  chwaraewyr.  Ni  chollodd  Dolau 
gêm,  yn  fuddugol  ar  y  diwrnod  sy’n 
ddechrau  gwych  i’r  tymor.  Gobaith  yr 
ysgolion  yw  cwrdd  ddwy  waith  pob 
hanner  tymor  er  mwyn  chwarae 
gemau’n rheolaidd. 
Llongyfarchiadau  mawr  i  Morgan 

Llewelyn  a  Jack  Thomson  ar  gael  eu 
dewis  ar  gyfer  tîm  dan  11  Pontypridd 
eleni.

Ysgol 
Garth Olwg 

Ysgol 
Heol­y­Celyn 

GILFACH GOCH 
Gohebydd Lleol: 
Betsi Griffiths Rhaid dechrau trwy groesawu aelodau o 

staff newydd i'r ysgol. Mae Mrs Phillipa 
Williams wedi  dod  i  rannu  swydd  yn  y 
dosbarth Anghenion Arbennig, Mr Prys 
Hughes sydd yn dysgu dros dro gyda ni 
nes  bydd Mrs  Siân  Farri  yn  dechrau  ar 
ôl  hanner  tymor, Miss  Bethan Griffiths 
sydd  yn  dysgu Blwyddyn  1  a  2  a  staff 
cynorthwyol  sef  Miss  Menna  Rogers, 
Mrs  Keep, Mrs Maranghi  a Miss  Ruth 
Mcmenemy. Croeso mawr  iddynt  yn  yr 
ysgol. 

Mae clychau priodasol i'w clywed yn yr 
ysgol gyda dwy briodas ar y gweill gan 
fod dau aelod o staff wedi dyweddïo yn 
ystod  gwyliau'r  haf.  Mae  Miss  Nia 
Llwyd wedi  dyweddïo  gyda  ei  phartner 
James ac mae Miss Kyleigh Jones wedi 
dyweddïo gyda'i phartner hi, Chris. Pob 
lwc  iddynt  yn  y  dyfodol.  Rhaid 
llongyfarch Mrs Andrea Woods hefyd ar 
basio  ei  `CPCP'  neu  `NPQH'.  Da  iawn 
Mrs Woods mae'r holl waith caled wedi 
talu ffordd yn y diwedd! 

Da  iawn  Mrs  Tracy  King  hefyd  am 
basio i fod yn `Gynorthwyydd Dosbarth 
Lefel Uwch'. Llongyfarchiadau mawr. 
Mae  plant  yr  ysgol  wedi  bod  yn 

llwyddiannus  hefyd!  !  Cafodd  aelodau 
clwb Gym yr ysgol wobr 5 yn y  `British 
Amateur Gymnastics Awards' 

Rhaid llongyfarch tîm rygbi'r ysgol gyda 
dechrau  da  iawn  i'r  flwyddyn.  Bu  i 
ddeunaw  o  fechgyn  gymryd  rhan  yng 
ngemau cyntaf y flwyddyn ac enillodd y 
bechgyn  y  tair  gêm  a  chwaraewyd  yn 
erbyn  Evan  James,  15­10  Llwyncrwn, 
15­0 a Gwaun Celyn, 20­5. Y bechgyn a 
gymerodd  ran  oedd  Regan  Wilson, 
Liam  Beere,  Joshua  Dean,  Alex 
Underhill,  Dafydd  Johnson,  Jordan 
Beasley,  Kane  Bushell,  William  Jones, 
Connor  Bolderson,  Keanu  Birkenshaw, 
Lewis  Jones,  Steele  Quirke,  Jay 
Williams,  Callum  Hopkins,  Kyle  John, 
Morgan  Burgess,  Liam  Williams  a 
Jamie Jones. Pob lwc yn y gemau nesaf. 

Llongyfarchiadau  mawr  hefyd  i  Regan 
Wilson, Kane Bushell, Morgan Burgess 
a  Steele  Quirke  ar  gaei  eu  dewis  i 
chwarae i dîm `Ysgolion Pontypridd'. 

Arolwg 
Rhaid son hefyd am  lwyddiant yr ysgol 
yn  ei  harolwg  ym  mis  Mehefin.  Fe 
lwyddodd yr ysgol i gael marciau uchel 
iawn gan yr arolygwyr. Cafodd yr ysgol 

ei  barnu  yn  ysgol  sy'n  malio  am  eraill 
gyda staff addysgu a chynorthwyol  sy'n 
gweithio  yn  aruthrol  o  galed.  Roedd  yr 
adroddiad yn dweud fod pob plentyn yn 
cael  dechreuad  da  iawn  yn  yr  ysgol 
gydag addysg sydd wedi ei wahaniaethu 
yn  bwrpasol  i'w  hanghenion.  Roedd  yn 
canmol  safon  y  dysgu  yn  arw  a  bod 
priodweddau  arbennig  gan  gynnwys 
defnydd  o  adnoddau,  amseru  gwersi  a 
thasgau  sy'n  symbylu  plant  o  fewn 
gwersi.  Dywedir  fod  gan  ddisgyblion 
agwedd  bositif  tuag  at  eu  gwaith  a 
chwarae  a'u  bod  yn  eiddgar  i  lwyddo  a 
phlesio eu hathrawon. 

Roedd  rhifau  presenoldeb  yr  ysgol  yn 
weddol isel yn ystod y tri thymor cyn yr 
arolwg  ond  mae'r  ysgol  wedi  dechrau 
strategaethau  i  wella'r  presenoldeb  a 
byddant yn cael eu monitro yn gyson. 
Canmolwyd  ethos  yr  ysgol  gyda 
disgyblion yn cael eu hannog i barchu ei 
gilydd yn gystal ag eiddo. 
Hoffai Mr Alun Rees y prifathro ddiolch 
yn  fawr  i'w  staff  am  eu  gwaith  caled  i 
wn eud   yr   ysg ol   yn   un   mor 
llwyddiannus. 

BABANOD NEWYDD 
Croeso  i  Ffion  Seren  Llewelyn  babi 
newydd Bethan (Owens gynt) a Richard 
Llewelyn. Mae Bethan yn gyn­ddisgybl 
yn Ysgol Gymraeg Tonyrefail ac Ysgol 
Gyfun  Llanhari. Mae  Bethan  a  Richard 
yn byw yn awr ym Melin Ifan Ddu. 
Croeso  hefyd  i  i  Lacey  Ann  babi 

newydd  Cara  Roberts  a  Lee  Priday, 
Adare  Street.  Roedd  Lacey  Ann  yn 
pwyso  7  pwys  2  owns  pan  ddaeth  i'r 
byd.  Mae  Cara  yn  gyn­ddisgybl  yn 
Ysgol  Gymraeg  Tonyrefail  ac  Ysgol 
Gyfun Llanhari. 

Y SPARTANS. 
Daeth Gŵyl Banc Awst  unwaith  eto  ac 
amser i ymweld â Montsoreau ar  lan yr 
Afon  Loire  yn  Ffrainc.  Hwn  oedd  y 
29ain  tro  i'r  Spartans  a'u  ffrindiau  yn 
Ffrainc  i  gyfarfod  a'i  gilydd.  Gadawyd 
Gilfach ar  y Nos  Iau  er mwyn  croesi  o 
Portsmouth  i  Ffrainc  dros  nos  a 
chyrraedd  Montsoreau  erbyn  amser 
cinio.  Cafwyd  croeso  mawr  gan  y 
cyfeillion  ym  Montsoreau  ac  wedi'r 
Cinio  Croeso  aeth  pawb  i'r  cartrefi  i 
adnewyddu  eu  cyfeillgarwch  a  threulio 
noson gyda'r teuluoedd. 
Dydd Sadwrn roedd y bysiau'n barod i 

fynd  â  phawb  ar  wibdaith  i  weld  Sioe 
Ffantastig  mewn  Arena  Anferth  na 
welodd  neb  o'r  Cymry  ddim  byd  tebyg 
erioed o'r blaen. Roedd 2,000 yn  y cast 
yn  anifeiliaid  ac  yn  actorion  yn  dangos 
sut  y  datblygodd  rhyfel  ac  ymladd  ar 
hyd  yr  oesoedd.  Ar  y  Dydd  Sul  aeth 
llawer  gyda'r  teuluoedd  ar  long  i  lawr 
Afon Loire i weld y Chateaux ac mewn 
un  man  roedd  afon  a  dŵr  gwyrdd  yn 
arllwys  i mewn  i'r Loire ac roedd pawb 
yn  rhyfeddu  wrth  weld  sut  oedd  y 
dyfroedd  yn  cadw  ar  wahân  cyn 
cymysgu.  Ar  y  Nos  Sul  aethpwyd  i 
Fwyty ger Saumur i gael pryd o fwyd ac 
i  dderbyn  cyfarchion  ac  anrhegion  . 
Blwyddyn  nesaf  bydd  y  cyfeillgarwch 
yn 30 mlwydd oed, a gobeithio y bydd y 
cyfeillion o Ffrainc yn cael croeso  yn y 
Gilfach. 

Croeso 
Croeso  nol  i  bawb  ar  ôl  y  gwyliau. 
Croesawn ddwy athrawes newydd, Miss 
Adams  ym Mlwyddyn  4  a Miss Oakey 
ym Mlwyddyn 1. Yn ogystal, croesawn 
cynorthwywyr,  Miss  Lewis  a  Miss 
Cowles sy'n gweithio yn y Babanod. 

Cyfnod Mamolaeth 
Dymunwn yn  dda  i Mrs  Julie Earles  ar 
ei chyfnod mamolaeth. Croeso cynnes  i 
Mrs Faye Leyshon sydd wedi cymryd ei 
lle yn nosbarth Mrs Hale. 

Bore Coffi 
Cynhaliwyd Bore Coffi ddydd Mercher, 
24ain  o  Fedi,  i  rieni  newydd  plant 
Meithrin er mwyn codi arian ar gyfer Tŷ 
Hafan. 

Etholiadau 
Mae  plant  yr  Adran  Iau  yn  brysur  yn 
paratoi ar gyfer etholiad Cyngor ysgol a 
Chyngor  Eco.  Bydd  cyfle  i  bawb 
bleidleisio!  Edrychwn  ymlaen  at  y 
canlyniad mis nesaf! 

Clwb Carco 
Mae’r Clwb Carco wedi ail ddechrau ac 
fel  arfer,  mae  croeso  mawr  i  bawb  i 
ddod. Cysylltwch â Mrs Langdon yn yr 
ysgol am fwy o fanylion. 

Llwyddodd  yr  ysgol  i  basio'r  wobr 
`Investors  in  People'  ym  mis  Hydref, 
arolwg  llwyddiannus  iawn  ym  mis 
Mehefin, derbyn y `Basic Skills Quality 
Mark’  ym mis Gorffennaf  yn  ogystal  â 
sefydlu  cynllun  peilot  llwyddiannus 
iawn  yn  y  Cyfnod  Sylfaen  yn  ystod  y 
flwyddyn yma.

Gohebydd Lleol: 
Marian Wynne 

Mae  tîm  bechgyn  dan  11  Clwb  Rygbi 
Pentyrch  yn  edrych  ymlaen  at  dymor 
newydd ac yn ysu i ddechrau rowlio yn 
y mwd ar ôl haf o wynt a glaw! 

Y tymor yma bydd y tîm yn ymdrechu i 
addasu  i  reolau  newydd  a  hefyd  yn 
gobeithio  adeiladu  ar  berfformiadau 
canmoledig  iawn  y  tymor  diwethaf. 
Esiamplau  da  o  hyn  oedd  cyrraedd  y 
r owndiau   ola f   mewn   n i fer   o 
gystadlaethau,  sef  yn  Llandaf  a 
Leominster.  Cafodd  y  bechgyn  drip 
gwerth  chweil  i  Barc  Oakwood  ac 
wedyn  aros  y  nos  yn  y  Gorllewin  yn 
Br oa dh a v en .   Gor f f en nwyd   y 
penwythnos  yn  Llandeilo  i  chwarae 
tipyn bach mwy o rygbi a chymdeithasu 
gyda bois y Gorllewin. 

Mae’n wir dweud bod y tîm wedi ennill 
y  rhan  fwyaf  o’r  gemau  y  tymor 
diwethaf  ond  mae’n  bwysig  cadarnhau 
bod  pob  plentyn  yn  cael  siawns  ac mai 
nid  ennill  yw’r  peth  pwysicaf  bob 
amser. 

Y  tT=ymor  yma mae  adran  blant  clwb 
rygbi  Pentyrch  yn  dathlu  ei  phen­ 
blwydd  yn  25  oed  sydd  yn  ei  gwneud 
hi’n  dymor  pwysig  i’r  bechgyn.  Mae’r 
llun  yma  o’r  tîm  yn  esiampl  o  nifer  o 
luniau  fydd  yn  cael  eu hargraffu mewn 
calendr  arbennig  a  fydd  yn  mynd  ar 
werth  yn  fuan  iawn  i  ddathlu’r 
digwyddiad. 

Mae’r  tîm  yn  ymarfer  pob  nos  Wener 
ym  Mhentyrch  am  6  o’r  gloch  ac  yn 
chwarae ar  fore dydd Sul. Mae croeso  i 
charaewyr  newydd  ond  ar  hyn  o  bryd 
bydd  rhaid  rhoi  enwau  ar  restr  aros 
achos mae chwarae rygbi i Bentyrch yn 
boblogaidd iawn! 

Tîm Rygbi Pentyrch Dan 11 

Ysgol 
Gymraeg 
Castellau 

Croeso. 
Croeso mawr i 38 o blant bach Meithrin 
i’r  ysgol  ddechrau  Mis  Medi.    Maent 
wedi  ymgartrefu’n  barod  yn  yr  ysgol. 
Croeso hefyd  i Mrs. Bethan Stiles  sydd 
nawr,  ar  ôl  cyfnod  yn  yr  ysgol  yn 
cyflenwi  sesiynau  C.P.A.  yr  athrawon, 
yn  dysgu  dosbarth  Meithrin  /  Derbyn. 
Hefyd  yn  cynorthwyo  Bethan  mae 
cynorthwywraig  newydd  Miss  Laura 
Davies,  un  o  gyn  disgyblion  yr  ysgol. 
Hefyd mae Mrs. Carol Bickford ers mis 
Medi  wedi  ymgymryd  â  chyflenwi 
sesiynau  C.P.A'r  athrawon.    Diolch  yn 
fawr iddi hi. 
Braf  yw  gweld  Miss  Amy  Williams 

nôl  yn  ein  plith  ac  mae  hi’n  brysur  yn 
dysgu enwau plant Blwyddyn 4. 

Ysgol Castellau yn tyfu. 
Bu adeiladwyr yn brysur trwy’r gwyliau 
Haf  yn  adnewyddu  ardaloedd  yn  yr 
ysgol a bellach mae wyth dosbarth braf 
yn yr ysgol. 

Myfyrwyr 
Diolch  yn  fawr  i  Ben  Beard  un  o  gyn 
ddisgyblion yr ysgol am gynorthwyo yn 
y  dosbarthiadau  am  dair  wythnos  cyn 
iddo ddechrau ar gwrs ymarfer dysgu yn 
Aberystwyth.   Hefyd i Catrin Evans am 
ei  chymorth  am  wythnos  ar  ddechrau’r 
tymor  cyn  iddi  ddychwelyd  i  Brifysgol 
Abertawe ar gyfer ei blwyddyn olaf. 

Diolch 
Diolch  yn  fawr  i  Myfanwy  Neale 
Ymgynghorydd Iaith yn E.S.I.S sydd yn 
cynnal  sesiynau  stori  gyda’r  dosbarth 
Derbyn.    Mae’r  plant  wrth  eu  bodd  ac 
yn mwynhau pob munud. 

DYWEDDIAD 
Llongyfarchiadau i Alun Evans a Holly 
Stedman  ar eu dyweddïad yn ystod mis 
Awst. Mae Alun yn athro yn Ysgol Sant 
Curig yn Y Barri ac Holly yn hyfforddi i 
fod  yn  gyfreithwraig  gyda  chwmni 
Morgan  Cole  yng  Nghaerdydd. 
Dymunwn yn dda i’r ddau ohonynt. 

GRADDIO 
Llongyfarchiadau  i  Anna  Glyn  sydd 
wedi graddio   mewn Hanes o Brifysgol 
Lerpwl  a’i  brawd  Ifan  sydd hefyd wedi 
graddio  mewn  Hanes  o  Brifysgol  St. 
Andrews. 

Yn  ogystal,  llongyfarchiadau  i    Anwen 
Lewis  a  raddiodd  mewn  Cymraeg  ac 
Astudiaethau  Teledu  o  Brifysgol 
Aberystwyth. 

Dymunwn  yn  dda  iddynt    yn  eu 
gyrfaoedd  yn y dyfodol. 

GENEDIGAETHAU 
Bu  mis  Awst  yn  fis  ffrwythlon  i  blant 
Cefn Llan! 
Llongyfarchiadau  i  Huw  a  Cathy 

Davies ar enedigaeth eu hail ferch fach, 
Bronwen Sophia, yn Llundain, chwaer i 
Bethan. 
Llongyfarchiadau  i    Reyna  a  Rhodri 

Wynne  ar  enedigaeth  Ruby  Delyth, 
chwaer  i  Alexandro,    yn  Llundain  ac  i 
Carys  a  Grant  Sanders    ar  enedigaeth 
Iwan, brawd i Mali, lawr yn Plymouth. 

PRIODAS AUR 
Llongyfarchiadau  i  Wynn  ac  Angela 
Roberts,  Heol  y  Parc,  a  fu’n  dathlu  50 
mlynedd  o  fywyd  priodasol  yn 
ddiweddar. 

Y MOCHYN DU 
Mae  Roger  Protz  yn  fyd  enwog  fel 
awdur llyfrau ac erthyglau ar gwrw  ­ yn 
eu plith  llyfr CAMRA “The Good Beer 
Guide”.  Felly  ‘roedd    Gareth  Huws  a 
Morfydd  a  Rhodri  yn  hapus  iawn  pan 
glywsant  fod  Y  Mochyn  Du  wedi  ei 
ddewis    ganddo  yn  un  o’r  25  tafarn 
gorau  ym  Mhrydain,  a’r  unig  un  yng 
Nghymru, mewn arolwg  ym mhapur  yr 
Independent ym mis Medi. Canmolwyd 
yr  awyrgylch,  y  bwyd  a’r  cwrw. 
Llongyfarchiadau iddynt.



Ysgol 
Evan James 

TONYREFAIL 
Gohebydd Lleol: 
Helen Prosser 

Newyddion 
Dysgwyr 

Morgannwg 
Mae’r tymor dysgu newydd ddechrau ac 
rydym  yn  brysur  iawn  yn  barod.  Mae 
nifer  o  weithgareddau  cymdeithasol 
wedi cael eu  trefnu ar gyfer y dysgwyr, 
rhai  o’r  rhain  wedi  cael  eu  trefnu  gan 
gymdeithasau Cymraeg lleol. 

Bydd  ein  clybiau  cinio  yn  ail  ddechrau 
ym mis Hydref – 
Clwb cinio Pen­y­bont  am 12 o’r gloch 
ddydd  Mercher  15  Hydref  a  19 
Tachwedd  ym  mwyty’r  Tymhorau, 
Coleg Pen­y­bont 
Mae  Clwb  cinio  Pontypridd  am  1  o’r 
gloch  ddydd  Mawrth  4  Tachwedd  a  2 
Rhagfyr.  Mae’r  lleoliad  wedi  newid  ac 
eleni  byddwn  ni’n  cwrdd  yng  nghaffi 
Just  Because  ym  Mhontyclun.  Mae 
croeso  cynnes  i  siaradwyr  Cymraeg  yn 
ogystal â dysgwyr. 

Dyn  ni  hefyd  yn  gobeithio  dechrau 
Clwb Cerdded a fydd yn cwrdd yn fisol 
– bydd y daith gyntaf ddydd Sadwrn 11 
Hydref  am  10.30  yn  cwrdd  tu  allan  i 
dafarn  y  Mountain  Hare  ym  Mrynnau 
Gwynion. 
Bydd  yr  ail  daith  ddydd  Sadwrn  8 
Tachwedd 

Dydd  Llun  27  Hydref  dyn  ni’n  trefnu 
taith  trwy  gyfrwng  y  Gymraeg  o 
amgylch  Stadiwm  y  Mileniwm  yng 
Nghaerdydd i ddysgwyr a’u plant. Bydd 
y daith yn dechrau am 12 o’r gloch. 
Dydd  Gwener  7  Tachwedd  bydd  yr 
artist  gwydr  Ruth  Shelley  yn  arwain 
gweithdy  gwydr  trwy  gyfrwng  y 
Gymraeg i ddysgwyr yn y Tŷ model yn 
Llantrisant. Bydd cyfle  i wneud mwclis 
a mat diod i fynd adref gyda chi. 

Dydd Sadwrn 3 Hydref mae Cymdeithas 
Gymraeg  Porthcawl  yn  trefnu  cawl  a 
chlonc  yn  neuadd  capel  y  Tabernacl, 
Porthcawl am 7 o’r gloch. 
Nos Wener 24 Hydref mae Cymdeithas 
Gymraeg  Llantrisant  yn  trefnu  noson 
gymdeithasol i ddysgwyr yng ngwesty’r 
Windsor, Pontyclun am 7.30. 

Am fwy o wybodaeth cysylltwch â Shân 
ar 07990578407 

Dysgwyr Cymraeg angen cymorth i 
sgwrsio 
Mae’n dda iawn gen i ddweud bod 13 o 
ddysgwyr wedi  ymuno â’r dosbarth nos 
sy’n  cwrdd  ddwywaith  yr  wythnos  yn 
Ysgol Gymraeg Tonyrefail.   Mae gan y 
rhan  fwyaf  ohonynt  blant  yn  yr  ysgol 
neu  yn  y  cylch  meithrin  ac  felly  mae 
mynychu  ddwy  noson  yr  wythnos  yn 
gryn  ymrwymiad.    Rwyf  yn  awyddus  i 
drefnu  eu  bod  yn  cael  cyfle  i  sgwrsio 
gyda  siaradwyr  rhugl  dair  neu  bedair 
gwaith  yn  ystod  y  cwrs.    Os  ydych  yn 
gallu  dod  i  mewn  i’n  helpu,  rhowch 
wybod i fi ar y rhif ffôn uchod. 

YSGOL GYNRADD 
GYMRAEG 
TONYREFAIL 

Niferoedd ar i fyny 
Croeso cynnes i’r 41 o blant newydd sy 
wedi cychwyn ers dechrau Medi.  Credir 
mai dyma’r nifer fwyaf i ddechrau yn yr 
ysgol  mewn  unrhyw  un  flwyddyn. 
Erbyn  hyn  y  mae  mwy  o  blant  yn  y 
dosbarthiadau meithrin a derbyn nag yn 
yr  adran  iau  yn  gyfan.    Newyddion 
gwych i addysg Gymraeg yn yr ardal. 

Llongyfarchiadau 
Llongyfarchiadau  i  Mrs  Fletcher  ar  ei 
phriodas yn ystod gwyliau’r haf. 

Taith i Langrannog 
Bu  38  o  blant  yr  ysgol  yn Llangrannog 
yn  ystod  un  o  benwythnosau  mwyaf 
braf  y  flwyddyn.   Diolch  yn  fawr  iawn 
i’r  athrawon  am  eu  hymroddiad  ac  am 
roi o’u hamser i roi profiadau allgyrsiol 
i’r  plant.    Yr  athrawon  a  aeth  gyda’r 
plant  eleni  oedd  Miss  Downes,  Miss 
Hughes, Miss Jones a Mr Phillips 

Staff newydd 
Croeso cynnes i Mrs Ebbsworth sy wedi 
ymuno  â  staff  yr  ysgol  ac  yn  rhannu 
dosbarth gyda Mrs Owen.  Croeso hefyd 
i  Mrs  Holland  a  Donna  Davies  sy’n 
gweithio fel cymorth athrawon. 

TESCO 
Does  dim  syndod  bod  TESCO 
Tonysguboriau  yn  brysur.    Casglodd  y 
rhieni  dros  20,000  o  dalebau  yn  yr 
ymgyrch  ddiweddaraf  ac  y  mae 

Croesawu a ffarwelio 
Croeso  nol  i  Rhian  Ratcliffe  ar  ôl 
cyfnod  mamolaeth  a  chroeso  i  Owain 
Williams,  John  Rivers  a  Gemma 
Mearns. 
Diolch i Siân Griffiths, Angharad Hill, 

Delyth  Brown  a  Medi  Evans  am  eu 
cyfnodau dysgu gyda ni. 
Ffarwel  a  dymuniadau  gorau  i  blant 

blwyddyn  6  gafodd  drip  ardderchog  ar 
ddiwedd  y  tymor  diwethaf  a  chyfle  i 
aros  dros nos  yng Nghanolfan Yr Urdd 
yng  Nghaerdydd.  Cawsant  daith  o 
amgylch  Canolfan  Y  Mileniwm  cyn 
mynd  i  weld  sioe  “Chitty  Chitty  Bang 
Bang”  ac  yna  i  Fferm Amelia  ym Mro 
Morgannwg y diwrnod wedyn. 
Yng  ngwasanaeth  ffarwelio’r  plant 

enillodd  Myfanwy  Jones  Gwpan  Coffa 
Jessica McKeown. 

Cyngor Ysgol 
Mae’r plant sydd ar y Cyngor wedi bod 
yn  cadw  llygad  barcud  ar  arferion 
bwyta’r  plant  eraill.  Mae’r  disgyblion 
sydd  wedi  gwneud  ymdrech  i  fwyta’n 
iach  wedi  cael  eu  gwobrwyo  gydag 
adnoddau  cadw’n  heini.  Mae  aelodau’r 
Cyngor  hefyd  wedi  bod  yn  dewis 
lliwiau ar gyfer y  tai bach newydd sy’n 
edrych yn neis iawn erbyn hyn! 

Gweithdy Cerddoriaeth 
Mwynheuodd  y  plan t   wei thdy 
allweddellau lle cawsant gyfle i wrando 
a  dysgu  sut  i  ddechrau  chwarae’r 
allweddell.    Buont  yn  cymryd  rhan 
mewn  gemau  canu,  cyfrif  a  gwrando. 
Bydd  cyfle  i’r  plant  sydd  â  diddordeb 
mewn  chwarae’r  allweddellau  fynd  i 
gael gwersi yn nosbarthiadau “Yamaha” 
yng Nghaerdydd. 

Ymweliad â’r Amgueddfa 
Bydd  dosbarthiadau’r  Adran  Iau  yn 
mynd i arddangosfa “Peiriannau’r Canol 
Oesoedd” yn Amgueddfa Pontypridd yn 
ystod mis Hydref. 

Côr y Bont 
7.30 Bob nos Lun 
yng Nghlwb y Bont, 

Pontypridd 
Noson croesawu aelodau newydd 

Dydd Llun cyntaf bob mis 
Ffoniwch Del Caffrey 

01443 493184 

cyfrifiadur  newydd  sbon wedi  cyrraedd 
ystafell blwyddyn 5. 

Codi Arian 
Elusen  yr  ysgol  eleni  dros  gyfnod 
diolchgarwch fydd yr NSPCC.

Swydd Newydd 
Mae  Enfys  Dixey,  Heol  y  Ffynnon, 
wedi  derbyn  swydd  yn  y  Cynulliad.  Fe 
fydd  hi’n  gweithio  o  fewn  tîm 
cynorthwyol.  Pob  dymuniad  da  iti, 
Enfys. 

Priodas Ruddem 
Llongyfarchiadau i John a Pat Edmunds, 
Penywaun  a  fu’n  dathlu  eu  Priodas 
Ruddem yn ystod mis Awst. 

Pen­blwydd Arbennig 
Mae  un  o’n  darllenwyr  yn  dathlu  pen­ 
blwydd  arbennig  yn  ystod  y  mis.  Fe 
fydd Mrs Eirlys Davies, Heol y Ffynnon 
yn  ddeg  a  phedwar  ugain  oed  ddydd 
Sadwrn, Hydref 4ydd. Llongyfarchiadau 
gwresog i chi. 

Arholiadau TGAU 
Llongyfarchiadau  i  Ffion  Rees,  Heol 
Iscoed  a  Sara  Evans,  Nantcelyn  ar  eu 
llwyddiant yn yr arholiadau TGAU. Pob 
hwyl  i  chi  eich  dwy  yn  y  chweched 
dosbarth. 

Graddio 
Mae  Rhydian  West,  Nantyfelin  wedi 
derbyn  gradd  uwch  mewn  iechyd  yr 
Am g yl c h ed d   ym   Mh r i f ys g o l 
Birmingham.  Ar  hyn  o  bryd  mae 
Rhydian  yn  ennill  profiad  yn  Adran 
Iechyd  a’r  Amgylchedd  gyda  Chyngor 
Rhondda Cynon Taf. 
Mae  Carys  Hewitt,  Penywaun,  hefyd 

wedi  derbyn  Diploma  Proffesiynol 
mewn Marchnata gan C.I.M. o Goleg y 
Brifysgol  Birmingham.  Mae  Carys  yn 
gweithio  yn  Adran  Marchnata’r 
Cynulliad.  Llongyfarchiadau  i  chi  eich 
dau a phob dymuniad da. 

Genedigaeth 
Llongyfarchiadau  cynnes  i  Jessica  a 
John Ward  ar  enedigaeth  mab  bach  yn 
Ysbyty  Tywysoges  Cymru,  Pen­y­bont 
ar  Ogwr  ddydd  Iau,  Medi  18fed.  Mae 
Aeron  bach  yn  or­ŵyr  i  Trevor  a 
Barbara  Griffiths,  Heol  y  Ffynnon. 
Drannoeth ar  Fedi  19eg  roedd Trevor a 
Barbara  yn  dathlu  55  mlynedd  o 
briodas. Llongyfarchiadau i chi. 

Y TABERNACL 
Genedigaeth 
Llongyfarchiadau  i  Marian  a  Rowland 
Wynne  ar  ddod  yn  ddad­cu  a  mam­gu 
ddwywaith  o  fewn  ychydig  ddyddiau 

i’w gilydd. Ganed Ruby Delyth i Reyna 
a Rhodri yn Llundain ac Iwan i Carys a 
Grant ym Mhlymouth. Pob hwyl i chi ac 
i’r ddau deulu bach. 

Ysbyty 
Mae’n  braf  gweld  Linda  Ladd  a  Gary 
Samuel yn ôl yn yr oedfaon wedi cyfnod 
yn  derbyn  triniaeth  yn  yr  ysbyty. 
Dymunwn  yn  dda  hefyd  i  D.J.  Davies 
Tonyrefail sydd yn gwella’n raddol ar ôl 
ei driniaeth. 

Merched y Tabernacl 
Bydd grŵp y merched yn cyfarfod yn y 
siop  goffi  yn  Nhŷ  Dyffryn  am  11  o’r 
gloch  y  bore,  Hydref  1af.  Gobeithio 
bydd y tywydd yn ffafriol er mwyn i ni 
gael “wâc fach” o gwmpas y gerddi. 

Gŵyl Fawr yr Annibynwyr 
Bydd hi’n “ddiwrnod i’r Brenin” ar Faes 
y  Sioe  yn  Llanelwedd  ddydd  Sadwrn, 
Hydref  4ydd. Yr Annibynwyr Cymraeg 
sydd  yn  trefnu’r  ŵyl  fawr  gan  gynnig 
amrywiaeth  helaeth  o  weithgareddau  i 
oedolion, pobl ifanc ac i’r plant. Bydd y 
gweithgareddau’n  dechrau  am  hanner 
awr wedi deg y bore ac yn dod i ben tua 
hanner awr wedi pedwar. Croeso cynnes 
i bawb. 

Trefn yr oedfaon ar gyfer mis Hydref 
Hydref  5ed Oedfa Gymun o  dan  ofal  y 
Gweinidog 
Hydref  12ed  Oedfa  Diolchgarwch  yr 
Ysgol Sul a’r Parchedig Aled Edwards. 
Hydref 19eg Y parchedig D.H. Owen 
Hydref 26ain Huw M. Roberts 

Cynhelir Cynhadledd Flynyddol 
Rhieni Dros Addysg Gymraeg 
Dydd Sadwrn Hydref 18, 2008 yn 
Ysgol Gyfun Gymraeg Glantaf, 

Caerdydd. 

Amserlen y Dydd: 
10.00 ­ 10.30 y.b. – Coffi a chroeso 
10.30 ­ 11.30 y.b. ­ Cyfarfod Blynyddol 
RhAG 
11.40 – 12.10 y.b. ­ Siaradwr Gwadd 
Mr  David  Williams  ­  Pennaeth  Ysgol 
Gyfun Gymraeg Bryn Tawe, Abertawe 
'Ail  Ysgol  Uwchradd  Gymraeg  i 
Abertawe: Gwireddu'r Freuddwyd' 
12.10­  1.00  y.p.  ­  Sesiwn  drafod  a 
chwestiynau o'r llawr 
Dyfodol  addysg  Gymraeg  ­  y  ffordd 
ymlaen 
1.00 ­ 2.00 y.p  ­  Cinio bwffe 
Darperir  lluniaeth  ysgafn  i  gloi'r  dydd 
ac  felly  pris  mynediad  yn  cynnwys 
cinio fydd £10. 
Pe na fyddech yn dymuno derbyn cinio 
yna codir pris mynediad o £2 yn unig. 
I  gofrestru  ar  gyfer  y  gynhadledd 
cysylltwch â 
Ceri Owen 
Swyddog Datblygu 
Rhieni Dros Addysg Gymraeg 
02920 399575      07912175403 
ceri@rhag.net 

Cynhadledd 
Flynyddol 

2008 

Anrhydedd i 
Cennard 

Cafodd  un  o  gongl  feini 
maes  Cymraeg  i  Oedolion 
yn  yr ardal hon ac ar draws 
Cymru ei anrhydeddu  yn yr 
Eisteddfod  Genedlaethol 
eleni.   Derbyniodd Cennard 
Davies  dlws  coffa  Elvet  a 
Mair  Elvet  Thomas  am  ei 
wasanaeth  i  ddysgu 
Cymraeg  i  Oedolion. 
Derbyniodd  y  tlws  mewn 
seremoni  ym  Mhafiliwn  yr 
E i s t ed d fod   a c   f e ’ i 
ailgyflwynwyd  yn  Noson 
Dysgwr  y  Flwyddyn  a  gynhaliwyd  yng 
Nghastell  Caerdydd.    Rhoddir  y  tlws 
gan  Havard  Gregory  a’i  briod, 
Rhiannon. 
Er  ei  fod  wedi  ymddeol  ers  rhai 

blynyddoedd,  mae’n  dal  i  ddysgu 
dosbarth  yn  Llwynypia  bob  bore 
Mercher,  ac  mae  Amgueddfeydd  ac 
Orielau  Cenedlaethol  Cymru  ar  fin 

cyhoeddi  dau  becyn  y  mae  wedi’u 
hysgrifennu  i  helpu  dysgwyr  ar  eu 
safleoedd  –  un  i  gyd­fynd  â’r 
Amgueddfa Wlân yn Nhrefach­Felindre 
a’r llall ar gyfer Oriel 1 yn Sain Ffagan. 
Y mae Cennard wedi ysbrydoli dysgwyr 
a  thiwtoriaid  ac  y mae’n  uchel  iawn  ei 
barch.  Llongyfarchiadau iddo. 

Cennard Davies yn derbyn y tlws gan Havard 
Gregory yn ystod noson Dysgwr y Flwyddyn.

Gig Ieuenctid 14+ 
Just Like Frank, Nos Sadwrn Bach, 
Byd Dydd Sul a’r The Lay­lows 

Nos Wener, Tachwedd 7 
Clwb Ifor Bach 

Drysau’n agor am 7.30pm 
Tocynnau ar gael o’r Fenter, 
Ysgol Glantaf a Phlasmawr 

Cwis Tafarn Cymraeg 
Fe  fydd  cwis  nesat  y  Fenter  yn  cael  ei 
gynnal  Nos  Sul,  Hydref  26  yn  y 
Mochyn Du. 8pm. Croeso i bawb 

Diwrnod Teulu 
Cymru v De’r Affrig 

Dydd Sadwrn, Tachwedd 8 
Taff Suite 

Canolfan Chwaraeon Gerddi Soffia 
1.30pm 
£3 i bawb. 

Tocynnau ar gael o swyddfa’r  Fenter. 
gwyneth@mentercaerdydd.org 

Mae’r diwrnod yn rhan o ddathliadau 
Menter Caerdydd yn 10 oed. 

CaerDydd a Nos 
24 awr mewn prifddinas 

Noson o gerddoriaeth a barddoniaeth 
yng nghwmni Heather Jones, 

Catrin Dafydd, Gwyneth Glyn, Rhys 
Iorwerth, ac Owain Rhys. 
Nos Iau, Tachwedd 6 

Tafarn Tair Pluen (Owain Glyndwr) 
Tocynnau £6 ar gael o swyddfa’r Fenter. 

Mae’r noson yn rhan o ddathliadau 
Menter Caerdydd yn 10 oed. 

Cynlluniau Gofal Hanner 
Tymor yr Hydref 
Fe  fydd  3  Cynllun Gofal  yn  rhedeg  yn 
ystod wythnos Hanner Tymor yr Hydref 
hwn  –  Ysgol  Pwll  Coch,  Ysgol  Melin 
Gruffydd  ac  Ysgol  y  Berllan  Deg.  Yn 
ystod  yr  wythnos,  fe  fydd  llu  o 
weithgareddau  difyr  wedi’u  trefnu  a  fe 
fydd trip i’r sinema ar y Dydd Mercher. 
I  gofrestru,  cysylltwch  â  Gwyneth  – 
Gwyneth@mentercaerdydd.org 

Gwersi 
Syrffio 
Cymraeg 
yn y Gwyr 

Yn  dilyn  llwyddiant  y  cwrs  syrffio 
tymor  diwethaf,  rydym  yn  cynnal  dau 
sesiwn  adeg  Hanner  Tymor  eleni  – 
Dydd  Llun,  Hydref  27  a  Dydd  Iau, 
Hydref  30.  Mae’r  tripiau  yn  addas  i 
blant blwyddyn 4, 5 a 6. Cost sesiwn yw 
£40.  Am  ffurflen  gofrestru,  ebostiwch 
angharad@mentercaerdydd.org 

Lliwiwch y 
lluniau 

o‛r 
haf 
a‛r 

hydref. 

Jamio 
Beth ydi‛r enwau iawn ar y 
ffrwythau sydd yn y potiau jam?



11 

Hanes Dolen Cymru – 
‘Cyswllt Cymru 

Lesotho’ 

Paul Williams yn rhyddhau llyfr ar 
hanes bywyd Dolen Cymru 

Mae’r  cyswllt  rhwng Cymru  a  Lesotho 
yn  un  sydd  wedi  dod  yn  llawer  mwy 
cydnabyddedig  ac  wedi  ei  sefydlu  yn 
hanes  Cymru  oherwydd  gwaith 
ysbrydoledig  Dolen  Cymru.    Yn  llyfr 
Paul  Williams  dogfennir  yr  hanes  a’r 
s t or ï au   y  t u   ôl   i   n i fer oedd 
darganfyddiadau, heriau a llwyddiannau 
Dolen  Cymru  wrth  iddynt  greu  a 
datblygu  cyswllt  rhwng  gwlad  a  gwlad 
yn Lesotho yn Ne Affrica. 
E r s   i d d o   r o i ’ r   g o r a u   i ’ w 

ddyletswyddau  fel  ysgrifennydd  Dolen 
Cymru mae Paul Williams wedi bod yn 
ysgrifennu’n eiddgar am hanes y cyswllt 
Cymru­Lesotho  a  arweiniodd  at    y 
‘Wales’  African  Twin’  treiddgar  a 
diddorol ei ddarllen. 
Ers  iddo  gael  ei  lansio  dros  ugain 

mlynedd  yn  ôl  gyda’r  syniad  o  ffurfio 
cyswllt  rhwng Cymru a  gwlad  oedd  yn 
datblygu,  mae  Dolen  Cymru  wedi  cael 
ei   wth io  ymlaen  gan  nifer   o 
ddigwyddiadau codi arian, yn ogystal ag 
ymrwymiad mwy  diweddar  y  Tywysog 
Harri.    Wedi  ei  gyffwrdd  yn  ystod  yr 
amser  a dreuliodd  yn Lesotho  yn  ystod 
ei flwyddyn allan, cymerodd y Tywysog 
arno’r  rôl  o  Noddwr  Dolen  Cymru  yn 
2007,  gan  wneud  cyfraniad  pwysig  i’r 
mudiad.    Dathlwyd  ei  ymrwymiad  i 
Ddolen  Cymru  eleni  pan  fynychodd 
Gynhadledd  Lesotho  yn  Stadiwm  y 
Mileniwm ym mis Mehefin, lle cafodd y 
llyfr ei lansio. 
Bu gwaith Dolen Cymru dros yr ugain 

mlynedd  diwethaf  yn  llwyddiannus  ac 
effeithiol  wrth  iddynt  hyrwyddo 
cyfeillgarwch  a  newid  bywydau  pobl 
yng Nghymru a Lesotho fel ei gilydd ac 
mae’r  llyfr  yn  manylu  ar  lawer  o’r 
cysylltiadau  sydd  wedi  eu  creu  rhwng 
llawer o ysgolion, sefydliadau iechyd ac 
eglwysi.  Efallai eich bod yn ymddangos 
ynddo, hyd yn oed! 
Gellir  prynu  ‘Wales’  African  Twin’ 

yn  awr  o  Ddolen  Cymru.    Cysylltwch 
â’r swyddfa ar 02920 497 390 neu trwy 
e­bostio swyddfa@dolencymru.org. 

Capel Salem, 
Tonteg 

Yng  ngwasanaethau  bore'r  ail  Sul  o 
Fedi  cynhaliwyd  y  ddau  Wasanaeth 
ar  yr  amserau  arferol  ­  Gwasanaeth 
Cymraeg  am  9.30y.b.  a'r  un  teuluol 
am  11  o'r  gloch.    Creodd  y  rhai 
arbennig  hyn  argraff  arbennig  o  gryf 
ar  bawb  oedd  yn  bresennol.    Roedd 
nifer sylweddol yn y ddau Wasanaeth 
fel  arfer  a'r  ymateb  oedd  y  byddent 
wedi bod yn barod i wrando ar lawer 
mwy  o'r  un  ansawdd.    Ein 
Gweinidog,  y  Parchedig  Peter  Cutts, 
oedd  â'r  gofal  yn  ei  ffordd  arferol 
gynnes  a  chroesawodd  Mr  a  Mrs. 
Gwenallt Rees i roi cyflwyniad ar eu 
hymrwymiad  nhw  ac  aelodau  Capel 
Tabernacl,  yr  Ais,  Caerdydd  a 
Lesotho ­ "Y deyrnas yn y ffurfafen" 
gan  mai  hon  yw'r  wlad  uchaf  yn  y 
byd.   Yn benodol, mae Tabernacl  yn 
canolbwyntio  ar  anfon  adnoddau  at 
blant heb rieni­ ac mae'r nifer yn fawr 
­ a hefyd at adeiladu clinig arbennig. 
Roedd y gwrandawyr yn Salem yn 

cynrychioli  sawl  rhan  o  Gymru  ac 
mae'n  bendant  y  bydd  y  neges  a'r 
argyhoeddiad  yn  ymestyn  i  ardal 
eang.    Pleser  ac  ysbrydoliaeth  oedd 
gweld y lluniau a oedd yn gafael yn y 
gwrandawyr  hŷn  ac  iau.    Does  dim 
amheuaeth  na  fyddai  unrhyw 
Arolygwr Ysgolion yn rhoi "A seren" 
am  gyflwyniad  mor  wir  effeithiol! 
Mynegodd Mr  a Mrs Gwenallt  Rees 
eu  mwynhad  a'u  gwerthfawrogiad  o 
gyfraniad  ysbrydoledig  cerddorfa'r 
Capel. 

Mae'r  Cwrdd  Astudiaeth  Feiblaidd 
ddwyieithog  wedi  ail­gydio  ar 
brynhawn  Llun  am  2.15y.p.  a'r 
Gymdeithas  Gymraeg  ar  nos  Wener 
am 7 o'r gloch.  Croeso ichi ymuno a 
byddwch  yn  mwynhau'r  awyrgylch 
a'r  croeso  cynnes  yn  y  ddau  le. 
Credwch ai peidio, ond "Curry" oedd 
ar y fwydlen yng "Nghlwb Brecwast" 
y  dynion  ond  teimlir  yn  well  wrth 
ddeall mai yn yr hwyr y cynhaliwyd y 
cyfarfod y tro hwn! 

Ar  yr  ail  Sadwrn  priodwyd  Louise 
Oliver  a  Julian Burnell  yng Nghapel 
Salem  ac  mae  cysylltiad  agos  iawn 
ganddynt  a'r  ardal.  Estynnir  y 
dymuniadau  gorau  posibl  i'r  pâr 
ifainc. 

TONTEG A 
PHENTRE’R 

EGLWYS 
Gohebydd Lleol: 

Sylfia Fisher 

Gadael am y Brifysgol. 
Daeth  hi’n  adeg  y  flwyddyn  eto  lle 
gwelir  yr  ecsodus  mawr  o’n  pobl 
ifanc o’r ardal i brifysgolion ar hyd a 
lled Cymru a  thu hwnt. Dymuniadau 
gorau  i  Chris  Waring,  Ffion 
Rowlands,  Robert  Blunden  a  Rhodri 
Lewis sydd newydd gychwyn cyrsiau 
yn  Abertawe,  Holly  Jones  sy’n 
astudio drama yn Roehampton, Illtud 
Deiniol  sy’n  astudio  Cymraeg  ac 
Ysgrifennu  Creadigol  ym  Mangor  a 
Gemma  Aldridge  sy’n  astudio 
dylunio  gwisgoedd  yng Nghaerdydd. 
Dymuniadau gorau hefyd i’r holl bobl 
ifanc  sydd  yn  cychwyn  ar  eu 
gyrfaoedd  yn  nes  adre  ac  yn  dilyn 
cyrsiau  neu’n    dechrau  swyddi 
newydd yn lleol. 

Llongyfarchiadau 
Llongyfarchiadau i Wendy McPhail a 
Donna  Mitchell  o  Donteg,  y  ddwy 
wedi  ennill  gradd  A  yn  Arholiad 
Safon  Uwch  Cymraeg  i  Oedolion. 
Mae hwn  yn  arholiad  heriol  iawn  ac 
yn  golygu  bod  y  ddwy  bellach  yn 
gallu  ymdopi’n  llwyr  â’r  iaith  felly 
cofiwch  siarad  Cymraeg  â  nhw  os 
byddwch yn cwrdd â nhw.

Sut  allaf  ddechrau…  sut  mae  disgrifio 
profiad  gorau  eich  bywyd…sut  mae 
gosod  ar  bapur  dau  fis  bythgofiadwy? 
Pan laniais yn Buenos Aires, doedd gen 
i  ddim  syniad  beth  i’w  ddisgwyl,  ond 
o’r  eiliad  cyntaf,  fe  ges  i  groeso 
anhygoel ac amser gwych.  Roedd pawb 
yn hyfryd ac yn daer am gael dangos eu 
gwlad  i  mi.    Fe  fydd    caredigrwydd  a 
sbort  y  bobl  yn  aros  gyda  fi  am  byth. 
Wrth  aros  ar  fferm  geirios  yn Nhrelew 
gyda  Maria  Silvia,  Omar,  Joaquin  a 
Sebastian,  roedd  pob  diwrnod  yn  llawn 
sbri, ac yn ehangu fy ngorwelion. 

Mae  cymuned  Gymraeg  Dyffryn 
Camwy yn unigryw, ac roedd yn syndod 
mawr  i  mi  ddarganfod  cryfder  y 
diwylliant Cymraeg yno.  Mae’r bobl yn 
falch  iawn  o’u  treftadaeth  ac  mae’r 
cymysgedd  cryf  o’r  Sbaeneg  a’r 
Gymraeg wedi creu cymuned fywiog tu 
hwnt.   Cyrhaeddodd hyn ei uchafbwynt 
gyda  dathliadau  Gŵyl  y  Glaniad  ar 
28ain  o  Orffennaf  ­  gŵyl  er  mwyn 
dathlu  cyrhaeddiad  y  Cymry  i  dalaith 
Chubut  yn  yr  Ariannin  yn  1865.  Bu 
gwledd  fawr  gyda  channoedd  o  bobl  a 
bwyd  gwych  traddodiadol  yr  Ariannin, 
gwasanaethau  arbennig  mewn  capeli, 
dramâu  yn  portreadu’r  Cymry  cyntaf, 
dawnsio  gwerin  draddodiadol  Gymreig 
ac  Archentaidd,  canu  yn  Gymraeg, 
Sbaeneg  a  Mapuche  (iaith  gynfrodorol 
yr  ardal),  adrodd,  tân  gwyllt,  a  llawer 
mwy. 

Mae’r  cymysgedd  o  ddiwylliannau 
gwahanol  sydd  wedi  tyfu  yn  yr  ardal 
wedi  creu  cymdeithas  agored,  garedig, 
llawn egni, ac er bod y ffaith fy mod yn 
siarad  Sbaeneg  yn  amlwg  wedi  helpu, 
roedd croeso cynnes pawb y cwrddais â 
nhw yn ddi­dor. 

Er  bod  Sbaeneg  yn  un  o  ieithoedd 
cryfa’r byd, roedd yn amlwg i fi, bod lle 
i’r  Gymraeg  hefyd.    Fel  yma  yng 
Nghymru,  mae  ffenomenon  yr 
Eisteddfod yn bwysig yn y Wladfa.  Yn 
ystod  fy  nghyfnod  yna,  roeddwn  yn 
ddigon  lwcus  i  gael mynd  i Eisteddfod 
Mini  Bethel,  yn Gaiman.    Eisteddfod  i 
blant ifanc oedd hyn, ac roedd yn wych! 
Roeddent  yn  canu  ac  yn  adrodd  yn 

Gymraeg ac yn Sbaeneg ­ eto yn dangos 
y cymysgedd o ieithoedd sydd o fewn y 
gymuned. 

Prif  bwrpas  fy  nhaith  oedd  helpu  yn 
Ysgol  Hendre,  Trelew  ­  ysgol 
ddwyieithog Sbaeneg/Cymraeg.  Profiad 
arbennig iawn oedd hyn.  Mae’r pynciau 
yn  cael  eu  dysgu  yn  y  ddwy  iaith  ­ 
weithiau  yn  Sbaeneg,  ac  weithiau  yn 
Gymraeg,  yn  dibynnu  ar  yr  amserlen. 
Gweithiodd  hyn  yn  dda  iawn.    Ar  ôl 
dechrau  fel  ysgol  feithrin  yng  nghapel 
Tabernacl,  Trelew,  agorwyd  yr  ysgol 
fabanod  yn  2006.    Tra  to’n  i  yno  ,  fe 
gafodd  yr  ysgol  newyddion  gwych  ­ 
caniatâd  i adeiladu  ysgol  newydd,  fwy. 
Ar wahân i hynny, mae yna hefyd ysgol 
feithrin Gymraeg yn Gaiman.  Mae hi’n 
debyg felly y bydd addysg Gymraeg yna 
yn parhau i dyfu.   Pob dymuniad gorau 
iddynt!  Maent yn haeddu clod mawr am 
eu gwaith caled. 

Yn ogystal â hyn, mae gwersi Cymraeg 
yn cael eu cynnal.  Maent yn dilyn cwrs 
WLPAN,  a  phob  blwyddyn  mae 
ysgoloriaethau  yn  cael  eu  cynnig  er 
mwyn  dod  i  astudio  am  gyfnod  yng 
Nghymru.    Roedd  nifer  o  bobl  yn 
amlwg  yn  llwyddiannus  iawn  yn  eu 
gwersi  ac  yn  awyddus  i  fynd  ymlaen  a 
sefyll  arholiadau  Cymraeg  i  Oedolion 
CBAC.    Roedd  yn  ddiddorol  iawn 
cwrdd  â  rhai  pobl  oedd  yn  dysgu 
Cymraeg  er  nad  oeddent  yn  dod  o 
gefndir Cymraeg ­ roeddent yn ei dysgu 
am eu bod yn ei ffeindio’n ddiddorol. 

Un  o’r  pethau  mwyaf    diddorol  i  mi, 
oedd  sut  yr  oedd  yr  iaith  Gymraeg  a’r 
Sbaeneg  yn  cael  eu  cymysgu.    Yn  aml 
iawn, roeddwn yn  ffeindio  fy hunan yn 
cael sgwrs â  phobl hanner yn Gymraeg 
a  hanner  yn  Sbaeneg  ac  fel  Cymraes 
sy’n astudio Sbaeneg roeddwn i wrth fy 
modd yn gwneud hyn  a chefais lawer o 
hwyl. 

Un traddodiad a dyfodd ymysg y Cymry 
yn y Wladfa, oedd traddodiad y Tai Te. 
Yn Gaiman yn fwy nag unman, mae yna 
nifer  fawr  iawn  ohonynt  lle  gallwch 
fynd  i  gael  platiau  enfawr  o  gacennau, 
bara  menyn  a  the.    Mae’n  rhaid 
cyfaddef,  doedd  rhyfeddod  gweld 
cymaint  o  bethau  Cymreig  yn  yr 
Ariannin ddim yn lleihau o gwbl dros yr 
wythnosau.  Bu sawl achlysur lle y bu’n 
rhaid i mi binsio fy hunan a chofio mai 
yn  yr Ariannin  yr  oeddwn wrth weld  y 
dawnsio  gwerin,  yr  eisteddfodau,  y 
capeli,  yr  amgueddfeydd  Cymreig  ac 
wrth gwrs, clywed y caneuon!! 

Yng  Nghymru  fach  Chubut,  yn  amlwg 
mae  traddodiadau  cryf  yr  Ariannin  yn 

Patagonia 

Treuliodd  Laura  Jenkins,  Llanerch 
Goed  Pentre’r  Eglwys,  gyfnod  dros  yr 
haf ym Mhatagonia. Mae Laura yn dilyn 
cwrs  mewn  Sbaeneg  ac  Eidaleg  ym 
Mhrifysgol  Durham  ond  ar  hyn  o  bryd 
yn  treulio  cyfnod  ym  Mhrifysgol 
Florence. 

bodoli,  ac wrth  gwrs, mae’n  rhaid  i mi 
sôn  am  y  cig.    Mae’r  Asado  (fersiwn 
anhygoel  o  bar­b­ciw)  yn  dod  â 
theuluoedd  a  ffrindiau  at  ei  gilydd  am 
bryd  anhygoel  o  fwyd.    Ar  ôl  cynnau 
tân,  mae  darnau  mawr  o  gig,  chorizo, 
neu  weithiau,  buwch  gyfan  yn  cael  eu 
coginio  ar wres  y  tân.   Roedd  y  broses 
paratoi a choginio wir yn werth ei weld. 
Nid  wyf  erioed  yn  fy  mywyd  wedi 
gweld  neu  fwyta  gymaint  o  gig  mor 
flasus  ­  fydd  bar­b­ciw  byth  yr  un  peth 
gartref!! 

Traddodiad  arall  yw  cymryd Mate.    Fe 
ges i gynnig mate cyn i mi adael y maes 
awyr yn Buenos Aires hyd yn oed!!  Fe 
sylweddolais yn gyflym, ei fod e wir yn 
rywbeth pwysig!!  Baswn i’n dweud taw 
math  o  de  yw  e  mewn  gwirionedd. 
Mae’n rhaid gosod darnau bach o yerba 
(dail  sych ac brigau) yn y mate  (cwpan 
arbennig),  a  gosod  dŵr  poeth  dros  ei 
ben.    Yna,  gyda’r  bombilla  (gwelltyn 
arbennig  gyda  hidlydd  ar  y  gwaelod) 
yfed y dŵr sydd eisoes wedi codi blas y 
dail.   Rhywbeth  i  rannu  ymysg  grŵp  o 
bobl  yw  mate,  ac  wrth  sgwrsio  mae’n 
cael  ei  basio  o  un  person  i’r  llall,  gyda 
mwy o ddŵr yn cael ei ychwanegu pob 
tro.   Mae mate yn beth cymdeithasol tu 
hwnt a gwnaeth i fi deimlo fel rhan o’u 
cymuned nhw ­  roedd  yn  beth  cartrefol 
iawn. 

Yn  ystod  fy  amser  yn  yr  Ariannin,  fe 
gefais y cyfle i wneud cymaint o bethau 
gwahanol ac roedd yn anhygoel ­ canu’r 
delyn ar noson agoriadol arddangosfa o 
waith  arbennig  mewn  oriel  yn  Puerto 
Madryn;  trecio  a  phartio  yn  yr  Andes; 
mynd allan ar gwch i weld morfilod yn 
Puerto  Piramides;  ymweld  ag  Esquel  a 
Trevelin;  cael  blas  ar  fywiogrwydd  y 
brif  ddinas;  treulio  ychydig  o  ddyddiau 
yn  Gaiman;  cymryd  rhan  yn  yr 
Eisteddfod  a  dathliadau  Gŵyl  y 
Glaniad;  adeiladu  tŷ  bach  twt;  cwrdd  â 
nifer  enfawr  o  bobl  hyfryd,  a  llawer 
llawer  mwy.    Yn  wir,  dyma  oedd 
profiad gorau fy mywyd.  Dysgais lawer 
iawn  am  fy  hunan  ac  am  ba  fath  o 
gyfleoedd  sy’n  bodoli  yn  y  byd. 
Hoffwn ddiolch yn  fawr  iawn  i bawb a 
wnaeth y cyfle hwn yn bosibl i fi ­ pawb 
yng Nghymru ac yn yr Ariannin.  Diolch 
yn  fawr  iawn  i  Dr  Phil  Ellis  a  Catrin 
Morris de Junyent am helpu rhoi’r daith 
at ei gilydd; diolch i fy rhieni am eu holl 
gymorth  a’u  hysbrydoliaeth;  diolch  i 
Maria  Silvia,  Omar  a’r  teulu  i  gyd  am 
agor  eu  cartref  a’u  byd  i mi;  a  diolch  i 
bob  teulu  yn  Nhrelew  a  Gaiman  a 
wnaeth agor eu drysau a’u calonnau i mi 
yn  ystod  fy  nau  fis  yn  yr  Ariannin. 
¡Muchas  gracias  a  todos,  nos  veremos 
pronto!

Croeso  yn  ôl  i  bawb  ar  ôl  6 wythnos  o 
wyliau  a  chroeso  arbennig  i  blant 
Dosbarth  1,  y  Feithrinfa  ac  i  Jack  o 
Ysgol Pontyclun sydd wedi  ymuno â ni 
yma yn y Creigiau. 

Llongyfarchiadau  i  Sara  a  Dylan, 
Dosbarth  6,  ar  ennill  gwobrau  am 
ysgrifennu  barddoniaeth  ar  y  thema 
“Heddwch”.  Bydd  eu  cyfansoddiadau 
yn cael eu cyhoeddi mewn llyfr o’r enw 
’Barddoniaeth Heddwch 2008’. Da iawn 
nhw! 

“Bonjour”  yw’r  cyfarchiad  boreol  yn 
Nosbarth  6  bob  dydd  Llun  bellach. 
Maent  yn  ffodus  iawn y  flwyddyn  yma 
cael  gwersi  Ffrangeg  gyda  Madam 
Karroumi.  Maent  yn  mwynhau  cael  y 
gwersi yn fawr iawn. A bientôt! 

Glaw  glaw  cadw  draw,  dere  nôl  rhyw 
ddydd  a  ddaw!  Ond  ni  wnaeth  y  glaw 
gadw draw! Dros yr Haf daeth  llawer o 
law drwy’r to yn Nosbarth 6 gan achosi 
tipyn o ddifrod. Erbyn hyn fodd bynnag 
mae popeth nôl yn ei le. 

Llongyfarchiadau hefyd  i’r  plant hynny 
a  ganodd mor dda  yn Seremoni Gwobr 

Coffa Daniel Owen ar  dydd Mawrth  yr 
Eisteddfod.  Diolch  i  bawb  a  fu  mor 
brysur  yn  paratoi’r  plant  ar  gyfer  y 
perfformiadau. 
Mae’r  gweithgareddau  allgyrsiol  gan 
gynnwys  Clwb  yr  Urdd,  y  Clwb  Pêl­ 
rwyd,  Clwb  y  Papur  Newyddion, 
ymarferion  pêl  droed  a’r  Côr  wedi 
ailgydio  a  braf  gweld  cymaint  o 
ddiddordeb  a  brwdfrydedd  ymysg  y 
plant. 

Hwyl  fawr  Sam  a  chroeso  i  Jen  sy’n 
mynd i arwain Cerddorfa’r Ysgol o hyn 
ymlaen.  Diolch  yn  fawr  i  Sam  am  ei 
gwaith yn y gorffennol a phob  lwc  iddi 
yn ei hysgol newydd. 

Gwasanaeth Gŵyl y Glaniad 
Ysgol Hendre, Trelew 

Eisteddfod 
Mini­Bethel 

Tŷ Te Caerdydd, Gaiman 

Fy niwrnod olaf!! 

Lluniau o 
Batagonia 

Hwyl a Sbri!! 
Mae  plant  yr  ysgol  yn  cael  llawer  o 
hwyl ar y Llwybr Antur newydd. Diolch 
i  Bwyllgor  Cyfeillion  yr  Ysgol  am 
godi’r  rhan  fwyaf  o’r  arian  ac  i 
Creigiau  23  am  eu  cyfraniad  hael  nhw 
hefyd.

Noson Ddathlu Diwedd Tymor 
Gyda 96 o flynyddoedd yn y proffesiwn 
roedd  noson ola tymor yr haf yn noson 
gwerth  ei  dathlu  !    Roedd  yn  gyfle 
gwych  i  ni  fel  staff  ffarwelio  â  a 
dymuno’n  dda  i  Dr  Phil  Ellis  a  Mr 
Gerwyn Caffery ar eu hymddeoliad ac i 
Mr Peter Davies wrth iddo ddychwelyd 
i  Ogledd  Cymru  a’i  swydd  newydd  yn 
Ysgol Morgan Llwyd.   Roedd  yn  gyfle 
gwych  hefyd  i  ddiolch  iddynt  am  eu 
hymroddiad  diflino  dros  blant  a  phobl 
ifanc  yr  ardal  ac  i  addysg  Gymraeg. 
Bu’n noson o gryn ddiddanu gan staff yr 
ysgol gyda Dr Ellis ei hun yn cymryd yr 
awennau  ar  un  adeg  ac  yn  rhoi 
datganiad gwych i ni 
Cyfarchwyd y tri drwy englyn ac awdl 

a  chyfansoddwyd  y  cerddi  gan  Dewi 
Rhisiart,  athro  yn  yr  Adran  Gymraeg. 
Noson i’w chofio yn wir! 

Englynion Cyfarch Dr Phil Ellis 

Rêl ieithgi athrylithgar,  ­  un a ddaeth 
Yn Ddoethur meddylgar. 

Calon gu, ddiymhongar, 
Daw â gwerth i fywyd gwâr. 

Rhydfelen a’i dadeni  ­  yn ddyfal 
Bu’n ddifyr ysgogi. 

Ei throi’n hardd a’i meithrin hi, 
Addo ei galon iddi. 

Tenor a cherddor o chwaeth  ­  un dawnus 
Ar dannau dynoliaeth. 

Ond o Dduw ei nodau ddaeth 
A’u halaw yw brawdoliaeth. 

Rhoddodd ei glust fel Cristion  ­  a’i ddwylo 
I ddal yr amheuon, 

A chlir ei diwn uwchlaw’r don, 
A ‘Gair’ mewn stormydd geirwon. 

Un siriol yw ein seren,  ­  a golau 
Yn ei galon lawen. 

Ei foliant yw Rhydfelen, 
A’i weddi mwy fydd ‘Amen’ 

Englyn Cyfarch i Peter Davies 

Fe roddaist gyfarwyddyd  ­ a hyder 
Trwy hudol gelfyddyd. 

Heb os, goleuaist eu byd; 
Awen ar lwyfan bywyd. 

Taith Paris Gorffennaf 2008 
Lluniau  ­ Tudalen 16 
Ym  mis  Gorffennaf  aeth  criw  o 
Flwyddyn 7 a dau aelod o’r chweched i 
Baris  am  dri  diwrnod.    Treuliom  un 
ohonynt  ym  Mharc  Asterix,  sef  parc 
antur  a  chawsom  lawer  o  hwyl  yn 
rhedeg  yn  ôl  ac  ymlaen  drwy’r  parc 
enfawr. 
Yn  yr  hwyr,  cawsom  gyfle  i  weld 

golygfeydd  Paris,  er  enghraifft  y 
“Moulin Rouge” a’r “Arc de Triomphe” 
a  chawsom gyfle  i  gerdded  yn    ymyl  y 
Tŵr Eiffl. 
Fore trannoeth, aethom ar gwch ar hyd 

yr  Afon  “Seine”,  a  chael  gweld 
adeiladau  enwog  megis  eglwys  “Notre 
Dame”.    Roedd  y  daith  yn  wych  a 
chafodd  pawb  amser  arbennig.    C’etait 
Super! 

Mererid Collins­Jones 
a Jemma Benjamin (Blwyddyn 12) 

Taith Mewn Hofrennydd 
Yr  haf  yma  cafodd  tri  disgybl,  Adele 
Williams,  Stephanie  Williams  ac  Ellen 
Morgan  a’u  hathrawes  Catrin Owen  eu 
dewis  yn  arbennig  i  ffilmio  o’r  awyr  ­ 
gan  wibio  yn  uchel  dros  fore  braf  yng 
Nghaerdydd. 

Ymunodd  ysgolion  eraill  yn  yr  antur, 
ac wrth weld  cyn  lleied  oedd  yn  cael  y 
cyfle  hwn  roeddem  yn  gwybod  pa mor 
lwcus  yr  oeddem  ni  i  gael  y  profiad! 
Arhosom  am  ein  tro  heb  fedru  aros  yn 
llonydd  gyda  theimladau  nerfus,  wrth 
weld yr hofrennydd oedd mor fawr ar y 
llawr  ond  yn  troi’n  smotyn  bach  wrth 
ddringo’n uchel i’r awyr. 
Er hyn, newidiodd y  teimladau hynny 

yn gyffro wrth i ni gymryd ein sedd o’r 
diwedd  o  fewn  yr  hofrennydd. 
Llwyddwyd i ffilmio’r byd bach lliwgar 
dan  ein  troed,  gan  gynnwys  yr 
Eisteddfod  gyda’i  phabell  mawr  binc. 
Ffordd  arbennig  iawn  i  weld  y  byd  yn 
sicr!
Wrth ddod 'nôl i’r ddaear, roedd pawb 

yn  awyddus  i  rannu  eu  teimladau am y 
profiad,  ac  roedd  pob  un  yn 
gwerthfawrogi’r  cyfle  rhagorol  cawsom 
ni.  Roedd hwn i gyd yn cael ei recordio 
fel  cyfweliad  byr  am  ein  syniadau,  ac 
wedyn,  adre  â  phawb  i  ymffrostio  i’w 
teuluoed  a’u  ffrindiau  am  brofiad 
bythgofiadwy ­ wrth gwrs! 

Adele Williams (Blwyddyn12) 

Oakwood Haf 2008 
‘Sdim  byd  fel  Oakwood  yn  yr  Haf!! 
Llond  lle  o  ddisgyblion  o  bob  cwr  o 
Gymru  yn  aros  yn  eiddgar  i  fynd  ar  y 
reids mawr.  Llond lle o fysys yn y maes 
parcio.   O! na.   Ciws  felly.   Ydyn ni’n 
mynd  i  fentro  ar  “Bounce”?    Ydyn! 
Mae’r athrawon wedi, felly mae’n rhaid 
i ni!   A beth am Hydro?  Ie mlaen â ni. 
Beth  yw’r  ots  os  ydyn  ni’n  wlyb!    Fe 
sychwn yn y man. 
Sdim diwedd i’r sbort a sbri.  Pawb yn 

mwynhau  ac  yn  chwerthin  yng 
nghwmni ei gilydd.  Blwyddyn 7, 8, 9 a 
10 o’r Ysgol yn rhydd am y dydd.  Pwy 
oedd ar ôl nôl yn Rhydfelen?  Neb bron. 
Dim  ond  y  gofalwr!    Diwrnod  da. 
Diolch  athrawon  am  fentro  â  ni. 
Gobeithio  cawn  fynd  eto  flwyddyn 
nesaf. 

Ein diwrnod ni yn Oakwood 
Aeth ein hysgol ni, Rhydfelen, ar drip i 
Oakwood  ar  y  14  Gorffennaf.    Cafodd 
pawb  amser  arbennig  o  dda,  gan 
gynnwys  yr  athrawon!    Roeddwn  i  a 
rhai o  fy nghyd­ddisgyblion yn y  llinell 
am  “Speed”,  y  reid  mwyaf  yn  y  parc, 
pan welon ni athro ac athrawes ar y reid, 
a gweld eu hwynebau oedd un o bethau 
gorau’r dydd! 
Er bod rhaid aros ar y bws am gwpwl 

o  oriau,  roedd  e  werth  e  yn  y  diwedd. 
Byddwn yn gobeithio cael mynd yn ôl y 
flwyddyn nesaf. 

Harriot Mather (Blwyddyn 9) 

Cywydd Cyfarch Gerwyn Caffery. 

Mynwesol gymwynaswr, 
Un â gwên gyson yw’r gŵr. 
Yn fonwr o Gilfynydd 
Lle bu ffas a lle bu ffydd. 
I Rydfelen yn blentyn 
Y daeth a gadael fel dyn ! 
Rhoes ei einioes a’i ynni 
A mwynhau er ei mwyn hi. 

Un ystwyth mewn gymnasteg, 
Y tarw taer, athletwr teg. 
Uffach o daflwr gwaywffon, 
Annel a swmp ‘nôl y sôn, 
A hanes record hynod 
Ddaw i’n clyw, mae’n haeddu’n clod. 
Crwt dawnus ar gwrt tenis, 
Taro’n goeth, taran ei gis, 
A’r rocyn gyda’r raced 
Yn gryf ac ennill yn gred. 

Roedd yn ‘thug’ ar gae rygbi; 
Ei droi’n ffrae a chledro’n ffri. 
Daeargi da ei ergyd, 
Un ti mo’yn mewn tîm o hyd. 

Yn ei ardd tyfai urddas, 
Og i blant gael magu blas 
A dysgu heb fwrn desgiau; 
Enaid hoff wrth iddynt hau. 
Rhoddodd barch i’r anarchol, 
Ennyn ffydd y rhai fu’n ffôl; 
Mawr arwr am yr oriau 
Yn dal pen rheswm rhwng dau. 

Dysgodd werth medru chwerthin, 
Fod pris ar brofiadau prin. 
Ei agwedd oedd un bugail 
A byt sydd heb ei ail. 
Yn frwd, peint a godwn fri, 
Ac offrwm  ­  ‘Gerwyn Caffery !’

CYLCH MEITHRIN EFAIL ISAF 
Bob bore 

Mawrth, Mercher, Iau a Gwener 
9.30  ­  11.30 

Yn Neuadd y Pentref, Efail Isaf 
Manylion: 01443 208806 

TI A FI  BEDDAU 
Bob bore Mercher  10.00 ­ 11.30a.m. 
yn Festri Capel Castellau, Beddau 

TI A FI TONTEG 
Bob dydd Mawrth  10  ­ 11.30 
yn Festri Capel Salem, Tonteg 

TI A FI CREIGIAU 
Prynhawn Gwener 1.15 ­ 2.45 

Neuadd y Sgowtiaid 
Y Terrace, Creigiau 

Manylion: 07866 087042 

TI A FI PENTRE’R EGLWYS 
1.15­2.45p.m. Neuadd Y Plwyf 

Bob dydd Iau 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener  9.30­11.30 
Neuadd Y Gymuned, 

Stryd Howell,Cilfynydd. 
Manylion: Ann 07811 791597 

CYLCH MEITHRIN BRYNNA 
Dydd Llun ­ Gwener 9.30 ­ 12.30 

01443 229723 

CYLCH MEITHRIN PONTYCLUN 
Dydd Llun ­ Gwener 9 ­ 12 

07912 101506 
Ti a Fi Pontyclun 

Prynhawn Llun 1.15 ­ 2.45 
01443 225644 

CYLCH MEITHRIN THOMASTOWN 
Dydd Llun ­ Iau 9.15 ­ 11.45 

Ti a Fi bore Gwener 9.30 ­ 11.30 
07757 633249 

Dyddiadur Taith 
Ysgol Gyfun 

Rhydfelen i Costa 
Rica, Haf 2008 

(Rhan 1) 

23 Gorffennaf 2008 
Fe  adawodd grŵp brwdfrydig  o’r  ysgol 
am  bump  yn  y  bore  i  ddal  awyren  i 
Costa Rica.  taith  roeddem wedi  bod  yn 
casglu  arian  ar  ei  chyfer  am  y  18  mis 
diwethaf.    Ar  ôl  bod  yn  yr  awyr  am  8 
awr, roeddem yn hapus i lanio ym Maes 
Awyr Newark yn yr Unol Daleithiau. 
Roedd  ysbryd  y  grŵp  dal  i  fod  yn 

uchel er ein bod wedi byrddio’r awyren 
4 awr yn hwyr, ond roeddem yn dechrau 
blino  am  fod  rhaid  i  ni  aros  am  3  awr 
ymhellach,  yng  nghanol  mellt  a 
tharanau,  fel  na  welsom  erioed  o’r 
blaen. 
Pan  lanion ni o’r diwedd yn San Jose 

prif  ddinas  Costa  Rica,  roeddem  yn 
falch  dros  ben  i  ddechrau’r  antur  yn 
Costa Rica, ac i gysgu, wedi siwrne o 5 
awr arall yn yr awyr. 

25 Gorffennaf 2008 
Wedi diwrnod yn dod yn gyfarwydd â’n 
hamgylchiadau  yn  y  brif  ddinas,  roedd 
yn  ddechrau  cynnar  unwaith  eto  i  ni 
wrth  ddal  bws  i  dref  o’r  enw  Santa 
Elena.  Roedd y bws yn orlawn efo pobl 
yn sefyll ar ddiwrnod poeth.  Fe barodd 
y  siwrne  dros  6  awr!    Roedd  Santa 
Elena  yn  dref  hardd  iawn  ac  roeddem 
wrth ein bodd yn cael diwrnod i edrych 
o  gwmpas    ac  i  baratoi ar  gyfer  taith  2 
ddiwrnod  i  Goedwig  Drofannol 
Monteverde. 

26 Gorffennaf 2008 
Ar  ddiwedd  ein  taith  i  mewn  i’r 
goedwig  roedd  “Jungle  Hut”  wedi  ei 
wneud  allan  o  bren,  lle  roeddem ni  am 
dreulio’r  nos  ynghanol  y  goedwig. 
Roedd  y  goedwig  yn  edrych  dros 
Losgfynydd  Arenal.    Cawsom  ni  ein 
harwain  gan  ddyn  o’r  enw  Ronnie,  a 
hefyd  ar  y  ffordd  fe  wnaeth  hen  ddyn 
o’r enw Zeffarino gwrdd â ni.  Roedd tŷ 
Zeffarino gyferbyn a ble roeddem ni yn 
aros.  Ynghanol y goedwig fe gymerodd 
tua 4 i 5 awr i ni gyrraedd.  Dim ond fe 
a’i  geffylau  oedd  yn  byw  yna! 
Roeddem  yn  hoff  iawn  o  Zeffarino, 
roedd yn 72 oed ac wedi byw ynghanol 
y  goedwig  law  am  26 mlynedd!    Ar  y 
ffordd  gwelsom  ni  bob  math  o 
anifeiliaid gan gynnwys neidr beryglus! 
Roedd  ein  noson  yn  y  goedwig  yn 
anhygoel  o  heddychlon  a  chawsom 
gyfle  gwych  i  gymryd  i  mewn  holl 

synau’r goedwig gyda’r nos.   Roedd yn 
brofiad bythgofiadwy. 

27 Gorffennaf 2008 
Roedd rhaid dechrau ar ein siwrne yn ôl 
o’r goedwig yn y bore. Roedd y daith yn 
boeth  ac  yn  serth!    Ond  yn  y  diwedd 
cyrhaeddon ni yn ôl yn Santa Elena,  lle 
roeddem  wedi  cael  ein  cludo  at  Lyn 
Arenal, llyn ar droed y llosgfynydd.  Fe 
deithiom  ar  gwch  ar  draws  y  llyn  nes 
cyrraedd tref o’r enw La Fortuna. 

28 Gorffennaf 2008 
Roeddem  wedi  dechrau’r  dydd  efo 
brecwast  traddodiadol  Costa  Ricaidd. 
Cawsom ffrwythau ffres, wyau a “Gallo 
Pinto”  (Reis  a  ffa),  rhywbeth  oedd  yn 
mynd  i  ddod  yn  gyfarwydd  iawn  i  ni. 
Yn ystod y dydd fe gerddom ni at raeadr 
anferth.  Roedd yn hyfryd cael nofio yn 
y  dŵr  oer  ar  ôl  cerdded  am  hir  yn  yr 
haul crasboeth. 

Gyda’r  nos  fe  aethom  ni  am  dro  o 
amgylch  Arenal  lle  gwelsom  ni  ddau 
fath o fwnci, a hefyd lafa yn poeri allan 
o’r llosgfynydd.  Ar ôl hyn, fe aethom ni 
i  “Hot  Springs”,  sef  pyllau  dwr  sydd 
wedi’u  gwresogi’n  naturiol  gan  y 
llosgfynydd.   Roeddem  lawn  cyffro  am 
gael  ymlacio  yn  y  pyllau  poeth  hyfryd 
yma    ar  ôl  dau  ddiwrnod  o  gerdded 
anodd. 

29 Gorffennaf 2008 
Roedd  rhaid  gadael  La  Fortuna  a  dal 
bws  ar  gyfer  mynd  i  bentref  o’r  enw 
Javillos,  lle  roeddem yn mynd  i  fod  yn 
aros  efo  teuluoedd  lleol  a  gweithio  ar 
brosiect o’r enw Asis. 

Mwy yn y rhifyn nesa ! 
Alun Evans (Blwyddyn 13) 

Partneriaeth Khomanani 
Ysgol Gyfun Rhydfelen, 

Ysgol Gynradd Garth Olwg, 
Ysgol Gymraeg Pont Siôn Norton 

Khomanani  yw’r  enw  a  roddwyd  ar 
bartneriaeth  newydd  sbon  sydd  wedi’i 
sefydlu  rhwng Ysgol Gyfun Rhydfelen, 
Ysgol  Gynradd  Garth  Olwg,  Ysgol 
Gymraeg Pont Siôn Norton ac ysgolion 
yn  Ne  Affrig  ac  Uganda.  Ariannir  y 
bartneriaeth gan y Cyngor Prydeinig  fel 
rhan  o’i   gyn l l un   “Connect ing 
Classrooms” 
Ar  ddiwedd mis  Gorffennaf  teithiodd 

tair  athrawes  o’r  clwstwr  lleol  i  wario 
wythnos  yn  profi  traddodiadau  a 
diwylliant  unigryw  treflan  Soweto  yn 
Ne Affrig. 
Estynnwyd  croeso  twymgalon  i’r 

athrawesau  gan  y  gymuned a phrofwyd 
cyfei l lgarwch   a  charedigrwydd 
bythgofiadwy. 
Cafwyd    cyfle  i  ymweld  ac  ymuno 

mewn  gwersi  mewn  tair  ysgol,  gydag 
athrawon  a  disgyblion,  yn  rhannu 
profiadau am ddiwylliannau a systemau 
addysg.   Roedd bwrlwm a brwdfrydedd 
y  disgyblion  a’r  athrawon  at  addysg 
wedi  bod  yn  ysbrydoliaeth.    Bu’r 
ymweliad  yn  agoriad  llygaid  a meddwl 
ac fe fydd y gadwyn gyswllt yn cryfhau 
ymhellach  wrth  i’r  profiadau  gael  eu 
rhannu  gyda  disgyblion  Cymru.    Bydd 
cyd­ddathlu  achlysuron    yn  ystod  y 
f l w yd d yn   y n   g y f l e   i   g o d i 
ymwybyddiaeth   disgybl i on   ein 
hysgolion,  er mwyn meithrin  perthynas 
glos  rhwng  disgyblion  y  ddwy  wlad 
trwy   gyfathrebu unigol â grwpiau  trwy 
e­bost a fideo gynadledda.

Ysgol Rhydfelen yn Mwynhau Ym Mharc Asterix 

Ysgol Dr. B. W. Vilakazi 

Croeso yn Ysgol Khuthala 

“Y Jungle Hut” ar y daith yn 
Costa Rica 

Ymweld ag Ysgol Faranani 

Lluniau Taith 
Partneriaeth Khomanani 

(o tudalen 15)


